
4-бет

ҮКІМЕТ ОТЫРЫСЫ

4-бет

2, 3-беттер

– Қасым-Жомарт Кемелұлы, уа-
қы  тыңыз дың тығыздығына қа  ра-
мастан «Egemen Qazaq stan» газетіне 
сұхбат беру ге ке ліс кеніңіз үшін 
риза шылығы мызды біл діреміз. Сіз-
дің қоғамды толған  дыратын мәсе-
лелер тура лы пікіріңіз қазақ бас пасөзі 
үшін өте маңызды. Сон дықтан түрлі 
тақырыпта өзіңіз бен ашық әңгіме 
өрбіткіміз келеді. Өткен жыл несімен 
есіңізде қалды?

– Осы мүмкіндікті пайдаланып, бар-
ша отандасымды тағы да Жаңа жыл мей-
рамымен құттықтаймын!

2023 жыл еліміз үшін маңызды 
оқиғаларға толы жыл болды. Біз негізгі 
саяси реформаларды аяқтап қалдық. 
Конституциялық Сот жұмысын баста-
ды. Мәжіліс және барлық деңгейдегі 
мәслихат депутаттары жаңа ереже бо
йынша сайланды. Алғаш рет аудан және 
облыстық маңызы бар қала әкімдерін 
сайладық. Ауыл және аудандық маңызы 
бар қала әкімдерін сайлау жалғасты. 
Былтыр 700ге жуық ауыл әкімі сайлан-
ды.

Біз әділ және бәсекелі эко номика 
жүйесін құруға кірістік. Экономиканы 
әртараптандыру және монополиядан 
арылту, инфра  құрылымды жаңғырту, 
биз нес ті қолдау, инвестиция тар-
ту жұ мыстарымен мықтап айна лыс
тық. Әлеуметтік салада қор да ла нып 
қалған мәселелер біртіндеп шешіле 
бастады. Еліміздің түкпіртүкпірінде 
білім ошақтары, оның ішінде «жайлы 
мектептер» бой көтеруде. Ауылдар-
да денсаулық сақ тау нысандары салы-
нып жа тыр. Әлеуметтік тұрғыдан осал 
топтағы азаматтарға кешенді түрде 
қолдау көрсету үшін Әлеу меттік кодекс 
қабылданды. Зиянды еңбек жағдайында 
жұмыс істейтін азаматтар үшін арнайы 
төлемақы енгізілді. Табиғатты қорғауға 
жауапты мекемелердің қызметкерлеріне 
олардың өмірі мен денсаулығына төнетін 
қауіпқатерге қатысты үстемеақы төле 
нетін болды. Медицина қызмет кер
лерінің, мектепте, колледжде және бала
бақшада жұмыс істейтін педа гогтердің 
жалақысы өсті. Ұлттық қордан балаларға 
қаржы беру мәселесін реттейтін заң 
күшіне енді. Негізгі экономикалық көр
сеткіштерді, оның ішінде инфляция 
деңгейін ескере отырып ең төменгі жала
қыны анықтайтын әдістеме қабылданды.

Осы жұмыстың бәрі 2024 жылы да 
жалғасады. Біз тиянақты және жоспарлы 
әрекет жасаймыз, мақсатқа жету үшін 
үздіксіз алға ұмтыламыз. Бұл – айрықша 
маңызды жыл болмақ. Өйткені осы кезең 
еліміздің алдағы бес жылдағы дамуына 
негіз болады.

– Ал жаңа жылдан не күтесіз? 
Еліміздің алдында қандай мін деттер 
тұр?

– Мен өткен қыркүйектегі Жол-
дауымда жаңа экономикалық үлгіге 
көшетінімізді айттым, 2029 жылға қарай 
жалпы ішкі өнімді қазіргіден екі есеге 
арт тыру мәселесін басты стра тегия лық 
мақсат ретінде бел гіледім. Көп ұзамай 
Үкіметтің кеңейтілген отырысы өтеді. 
Онда еліміздің былтырғы әлеуметтік
экономикалық даму қорытындысы 
шығарылып, алдағы жұмыстың амал
тәсілдері айқындалады.

Ұлттық құрылтайдың оты рыстары 
идеология саласындағы мәселелерді, 
ұлттың жаңа сапасын қалыптастыру 

ісін, қоғамның құндылықтар жүйесін 
жаңғырту жайын талқылайтын тиімді 
пікірталас орнына айналды. Бұған дейін 
жаздыгүні шақырылып келе жатқан 
Құрылтайдың отырысын биыл сәл ерте-
рек, көктемде өткізетін шығармыз.

Осылайша, биыл эконо ми калық, 
қоғамдықсаяси және гума нитарлық са-
лаларда атқары латын жұмыстың негізгі 
бағытбағдары бірінші тоқсандаақ 
айқындалады.

Біз ұлт мүддесін ескере оты рып, 
сындарлы әрі салиқалы сыртқы саясат-
ты жалғастырамыз. 2024 жылы елімізде 
бірқатар ау қымды саммит, форум-
дар өтеді. Қазақстан бірнеше беделді 
халықаралық ұйымға, атап айтсақ, Шан-
хай ынтымақтастық ұйымына, Ұжымдық 
қауіпсіздік туралы шарт ұйымына, 
Азиядағы өзара ісқимыл және сенім 
шаралары жөніндегі кеңеске, Түркі мем
лекеттері ұйымына, Аралды құтқару 
халықаралық қорына, Азықтүлік қауіп 
сіздігі жөніндегі ислам ұйымына төр
ағалық етеді.

Дүниежүзілік көшпенділер ойы-
нын өткізу де еліміз үшін айтулы оқиға 
болмақ. Байрақты бәсеке ұлттық спорт 
пен саламатты өмір салтын дәріптеу 
жағынан да, Ұлы даладағы көшпенділер 
өркениетінің мұрагері саналатын бауыр-
лас халықтардың мәденигуманитарлық 
байланысын арт тыру тұрғысынан да 
маңызды екені сөзсіз.

Ел тарихында ерекше орны бар тұл
ғаларға құрмет көрсету дәстүрі еліміздің 
жалпыұлттық бірегейлігін нығайта 
түсуге зор септігін тигізеді. Биыл әйгілі 
ғалым Қаныш Сәтбаевтың ту ғанына 125, 
даңқты батырлар Сағадат Нұрмағамбетов 
пен Рақымжан Қошқарбаевтың туға
нына 100 жыл толады. Соны мен қатар 
тарихшылардың пайым дауынша, Жошы 
ұлысының іргесі қаланғанына – 800 
жыл. Мемлекеттілігіміздің тамыры тым 
тереңде жатқанын әйгілейтін осы айтулы 
датаға орай кең ауқымды зерттеулер қолға 
алынады. Биыл Қазақстан тарихының 
көптом дығын әзірлеу жұмыстарын да 
аяқтаймыз. Бұл – өзімізден 200ден 
астам, шетелден 60қа жуық маман 
жұмылдырылып, тыңғылықты жасалып 
жатқан үлкен шаруа.

Осындай маңызды оқиғалардан 
бөлек, күнделікті атқарылуға тиіс 
жұмыс тар да аз емес. Бұл жылдың ел 
тарихында қандай орын алатыны бар-
ша азаматымыздың ерікжігеріне де 
байланысты. Мен жаңажылдық құт
тықтауымда биыл бәріміз тұтас ұлттың 
өсіпөркендеуіне куә болатынымызды 
айттым. Бірақ осы мақсатқа жету үшін 
біз бір ел болып, білек сыбана жұмыс 
істеуіміз керек.

– Қасіретті Қаңтар оқи ғасынан 
бері тура екі жыл өтті. Қаңтар 
Қазақстан тарихындағы жаңа дәуірге 
жол ашқан бет бұрыстың белесі бол-
ды. Сіз бұған дейінгі сөздеріңізде, сұх-
бат тарыңызда сол қайғылы оқиғаға 
нақты баға бердіңіз. Дегенмен, әлі де 
бірқатар сұрақ бар. Қаңтар оқиғасына 
әртүрлі түсініктеме беретіндер де 
кездеседі. Ал мағайып күндерден бері 
бір шама уақыт өтті. Қазір Сіз сол 
оқиғаны қалай сипаттар едіңіз? Оның 
басты себебі неде және оған не түрткі 
болды деп ойлайсыз?

– Мен бұл туралы көп ойлан 
дым, әлі де жиі ойланамын. Менің ше, 

қасіретті Қаңтар оқиғасына жыл дар бойы 
қордаланған әлеу меттікэкономикалық 
пробле ма лар, жалпы тоқыраудың билік 
пен қоғамды аздырыптоздыруы себеп 
болды. Бұл – айтпаса да түсінікті жайт.

Мен 2019 жылы Президент болып 
сайланғаннан кейін мем  лекетіміз саяси 
жүйені демокра тияландыруға, қоғамдық 
өмірге еркіндік сипат беруге, экономи-
каны монополиядан арылтуға бет бұрды. 
Реформаларды әзірлеуге және оны 
жүзеге асыруға қоғам өкілдері, белсенді 
азаматтар, сарапшылар қатысты. Түрлі 
диалог алаңдарында, соның ішінде менің 
ұсынысыммен арнайы құрылған Ұлттық 
қоғамдық сенім кеңесінің отырыста-
рында көптеген бастама көтеріліп, жан
жақты пысықталды.

Ашығын айтсам, осы жаңа бағда
рымыз кейбір ықпалды адамдарға 
мүл де ұнаған жоқ. Олар бұл өзгерісті 
елімізде әбден тамыр жайған жүйеге 
және билік құрылымындағы өздерінің 
«ерекше мәртебесіне» төнген қатер 
деп қабылдады. Мұндай адамдар ел
дегі өзгеріске астыртын, кейде тіпті 
ашық қарсылық білдіре бастады. Ақыр 
соңында реформаның бетін қайтарып, 
өздеріне ыңғайлы бұрынғы қалыпқа ора-
лу үшін бәрін тасталқан етуге шешім 
қабылдады.

Жоғары лауазымды тұлға лар дан 
тұратын бұл топтың күш тік құры
лымдарға да, қылмыс әлеміне де орасан 
зор ықпалы болды. Сондықтан билікті 
күшпен басып алуға бел буды. Тер-
геу мәліметтеріне жүгінсек, олар 2021 
жылдың ортасына таман дайын дыққа 
кіріскен. Сосын Үкімет сұйытылған 
газдың бағасын күрт өсіру туралы жан
жақты ойлас тырылмаған, құқықтық 
негізі жоқ шешім қабылдады. Маңғыстау 
облы  сында арандатушылардың айта  ғына 
ілескен жұрт шеруге шықты.

Сол кезде Үкімет менің тап сыр
маммен арнаулы комиссия құрды. Оның 
мүшелері қоғам өкіл дерімен кездесіп, 
ортақ мәмілеге келу үшін бірден аймаққа 
барды. Бірақ наразылық шерулері 
экстремистік сипат алды. Оны қаскөйлер 
дереу өз мүддесіне пайдаланды.

Бас прокуратураның тергеуінен 
Қаңтар оқиғасының бірнеше тол қын мен 
өрбігенін көруге болады.

Шерулер алдымен Маңғыстау об-
лысында басталды. Көп ұза май басқа да 
өңірлерге жайыл ды. Орталық билік және 
әкім діктер жағдайды реттеуге тырыс
қанымен, ел ішіндегі ахуал шиеленісіп 
кетті. Ортақ мәмі леге келу үшін жүр
гізілген келіссөздер мен диалогке тол
қуды ұйымдастырушылар еш мойын 
бұрмады.

Көптеген аймақта алғашқы қақ
тығыс тар басталды. Мұның бәрі ар-
найы дайындалған жансыздары арқылы 
жағдайды одан әрі ушықтыруға тырысқан 
қаскөйлер үшін «іздегенге сұраған» 
болып шықты. Осындай аса күрделі 
жағдайдың өзінде құқық қорғау органда-
ры күш қолданбай, сабыр сақтады. Бұл – 
екінші толқын.

Жетекшілері ымыраласқан топ тың 
айтқанын екі етпейтін және лаңкес
термен, оның ішінде сырттан келген 
лаңкестермен байланысы бар қыл
мыстық топтар өршелене іске кіріскенде 
үшінші толқын басталды. Олар ар-
наулы технологияны, арандатушы-
лар мен қарақшыларды пайдаланып, 

бейбіт шерулерді жаппай тәртіпсіздікке 
ұластырды. Ұрыпсоғу, қирату, өртеу, 
өзгенің мүлкін қасақана жою белең 
алды. Дүрбелең кезінде қарулы радикал-
дар мен лаңкестер бір мезетте, бір ғана 
бұйрықпен мемлекеттік органдардың 
және күштік құрылымдардың ғима
раттарына, қаружарақ дүкен деріне, 
құқық қорғау мекемелері мен әскери 
бөлімдердің қойма ларына шабуыл жаса-
ды. Мұндай оқиға Алматыда ғана емес, 
бірқатар облыс орталығында да болды. 
Қаңтар оқиғасы кезінде үш мыңнан астам 
қару қолды болғанын айта кеткен жөн. 
Оның ішінде автомат, пулемет, тіпті гра-
натомет және басқа да атыс құралдары 
бар. Оған қоса, көлік инфрақұрылымы 
және телекоммуникация нысандары 
шабуылға ұшырады. Қарақшылар мен 
лаңкестер өзара ұйымдасып, бірбірімен 
тығыз байланыста әрекет жасағанын 
тағы да қайталап айтқым келеді.

Қаскөйлердің мемлекеттік төңкеріс 
жасамақ болған жос парын жүзеге асыру 
үшін экстре мистер, қылмыстық топтар 
және әсіре діншілдер бірге қимыл дады. 
Олардың мақсаты ел ішіне үрей туғызу, 
мемлекеттік инс титуттардың қызметін 
тұралату, консти туциялық құрылымның 
ірге сін шайқау, ақыр соңында билікті ба-
сып алу еді.

Сол кездегі ахуал өте күрделі болды, 
еліміз құрдымға кетуге шақ қалды. Бұған 
жол бермеу үшін барлық ісәрекетті 
күндізтүні және сағат сайын тікелей өзім 
бақылап отырдым. Ішкі істер министрлігі 
арқылы Ақорда резиденциясына түрлі 
шабуыл жасалғалы жатыр, соған жүк 
көліктері пайдаланылады деген ақпарат 
жетті. Маған бас сауғалап, резиденция-
дан кету, тіпті шетел асу туралы ұсыныс 
бірнеше рет айтылды. Бірақ мен бұған 
үзілдікесілді қарсы болдым. Теледи-
дар арқылы жасаған мәлімдемелерімнің 
бірінде қандай жағдай болса да жұмыс 
орнымда қалатынымды ашық айттым. 
Екі апта бойы тапжылмай, Ақордада 
болдым, күнтүн демей, шұғыл жиналы-
стар өткіздім. Сол аласапыран күндерде 
мемлекетімізді сақтап қалу, елдегі заң 
мен тәртіп үстемдігін қалпына келтіру ең 
басты міндет еді.

– Қазақстанға Ресейдің әскери 
қызметшілерін шақыру қаншалықты 
дұрыс шешім болды? Біздің мемлекетті 
сол кезде Ресей құтқарып қалды деген 
пікір көрші елде жиі айтылады.

– Аймақтарда жаппай тәртіпсіздік 
белең алып, жергілікті билік дәрменсіздік 
танытқанда Қауіпсіздік кеңесі Ұжымдық 
қауіпсіздік туралы шарт ұйымына жүгіну 
туралы шешім қабылдады. Қазақстан 
оның бітімгерлік күштерін тұрақтылық 
пен қауіпсіздікті қамтамасыз ету үшін 
ғана қысқа мерзімге енгізуді сұрады. Бұл 
жерде мына жайтқа баса мән беру керек. 
Біз бұл құрылымның мүшесі ретінде Ре-
сейге емес, Ұжымдық қауіпсіздік туралы 
шарт ұйымына жүгіндік.

Сол кезде осы ұйымның төр ағасы 
Армения еді. Биыл ҰҚШҰға Қазақстан 
төрағалық етеді. Құрылым жасағы, 
шын мәнінде, бітімгерлік рөл ат қарып, 
қасіретті күндерде елді жайлаған жүген
сіздікті тоқтатуға септігін тигізді. Ұйымға 
мүше мемлекеттермен келісілгендей, бұл 
бітімгерлік күштер алдын ала ешқандай 
талап қоймастан, оның үстіне мерзімінен 
бұрын Қазақстаннан сыртқа шығарылды.

Қазақстан Республикасының Президенті Қасым-Жомарт ТОҚАЕВ: 

БІЗ ОЗЫҚ ОЙЛЫ ҰЛТ РЕТІНДЕ 
ТЕК ҚАНА АЛҒА ҚАРАУЫМЫЗ КЕРЕК!

МЕМЛЕКЕТ БАСШЫСЫ ҚАСЫМ-ЖОМАРТ ТОҚАЕВТЫҢ «EGEMEN QAZAQSTAN» ГАЗЕТІНЕ СҰХБАТЫ

2024 жылдың алғашқы 
сағаттарында 9 нәресте дүниеге 

келді. Оның 5-і ұл бала болса, 
4-і – қыз. Бұл туралы өңірлік 

коммуникациялар қызметінде өткен 
брифингте облыстық денсаулық сақтау 
басқармасы ана мен бала денсаулығын қорғау 

бөлімінің басшысы Айгүл Төлегенова айтты.

9 НӘРЕСТЕ. 600 ӨТІНІМ.
16 ШАҚЫРТУ

6-бет

ЗЕЙНЕТАҚЫ 
МЕН 
ӘЛЕУМЕТТІК 
ТӨЛЕМДЕР 
АРТТЫ

Қаңтардың 1-нен  бастап айлық 
есептік көрсеткіш (АЕК)  3692, ең 

төменгі зейнетақы 57853, ең төменгі 
күнкөріс деңгейі (ЕТКД) 43407, базалық 

зейнетақы төлемінің ең төменгі мөлшері  
28215 теңге болып белгіленді. Сонымен 

қатар еңбек сіңірген 
жылдары үшін және 
жасына байланысты  

зейнетақы 
төлемдері 9%-ға 

артты. Бұдан 
басқа, жасына 

байланысты 
жаңадан 

тағайындалатын 
зейнетақы 

төлемдерін есептеу 
үшін ескерілетін ең 

жоғары табыс 55 АЕК-ке 
(203060 теңге) өсті. 

Үкімет жиынынан кейін облыс әкімі 
Нұрлыбек Нәлібаев арнайы мәжіліс өткізіп, 
жол қозғалысының қауіпсіздігіне қатысты 
мәселелерге тоқталды. 

– Қыс мезгілінде жолдарды күтіп 
ұстау, әсіресе, жол қозғалысын қауіпсіз 
және үздіксіз қамтамасыз ету маңызды. 
Ауа райының қолайсыздығына байланысты 
еліміздің бірқатар аймағында автомобиль 
жолдары жабылған болатын. Біз де бұндай 
жағдайларға дайын болуымыз қажет, – деді 
аймақ басшысы.

Күн тәртібіндегі мәселеге орай жа-
уапты мекеме басшылары атқарылған 

жұмыс тарды баяндады. Облыстық жолау
шылар көлігі және автомобиль жол
дары басқармасына «Қорқыт ата әуе
жайы» акционерлік қоғамымен бірле сіп, 
халықаралық және басқа облыс орта
лықтарына рейстер ашуды пысықтау тап-
сырылды. «ҚазАвтоЖол» Ұлттық компа-
ниясы» акционерлік қоғамының облыстық 
филиалы Қызылорда облысының полиция 
департаментімен, Қызылорда қаласы және 
аудан әкімдерімен бірге  жол қозғалысы 
қауіпсіздігін қамтамасыз етудің тиісті ша-
раларын қабылдауы тиіс. 

МӘЖІЛІСТЕ МАҢЫЗДЫ 
ЕКІ МӘСЕЛЕ ТАЛҚЫЛАНДЫ

Кеше ҚР Премьер-министрі Әлихан Смайыловтың төрағалығымен өткен 
Үкімет мәжілісінде көлік қатынасының қолжетімділігі мәселесі қаралды.

Ведомство басшылары және өңір әкімдері атқарылған жұмыстар мен 
алдағы міндеттер жайлы хабарлама жасады.

«Орталық бейітке» күрделі жөндеу 
жұмыстары жергілікті кәсіпкерлердің 
демеушілігімен жасалды. Аумағын абат-
тандыру, көгалдандырудан бөлек, жол 
салынды. Оған 110 млн теңге қаржы 
жұмсалды. 

Еске салсақ, өткен жылы Қызылорда 
облысының 85 жылдығына тарту ретінде 
жергілікті кәсіпкерлер Қорқыт ата 
ескерткішкешенін, Хорасан ата кесенесін 
қайта жаңғыртып, айналасын абаттандыр-

ды. Алдағы уақытта Оқшы ата кешені ба-
сында да осындай жұмыстар жүргізіліп, 
Марал баба кесенесіне 7 шақырымға жуық 
жол салынбақ.

Жаңақорған ауданындағы  Хорасан ата 
кесенесін абаттандыруға демеушілер 100 
млн теңгеден астам қаражат бөлді. Кесене 
XIV ғасырда салынған, 2005 жылдан бері 
қайта жаңғырту жұмыстары жүргізілмеген. 

Облыс әкімінің баспасөз қызметі

КӘСІПКЕРЛЕР 
ДЕМЕУІНІҢ ИГІЛІГІ

Жаңа жылдың алғашқы жұмыс күні облыс әкімі Нұрлыбек Нәлібаев, ҚР 
Парламенті Сенатының депутаты Руслан Рүстемов және Мәжіліс депутаты 

Мұрат Ергешбаевпен бірге күрделі жөндеуден өткен «Орталық бейітке» 
барып, жай-күйімен танысты. Жөндеу жұмыстарын көріп, Құран бағыштады.

ҰҚШҰ бітімгерлік күштері 
лаңкестікке қарсы операцияларға 
қатысқан жоқ, бірде-бір оқ атқан 
жоқ. Армения жасағы «Ақсай» 
нан зауытын және «Алматы су» 
мекемесін, Беларусь жасағы 
Жетігендегі аэродромды, Тәжікстан 
мен Қырғыз Республикасының 
әскери қызметшілері Алматы 
қаласының бірінші және екінші 
жылу-электр орталықтарын, Ре-
сей жасағы үшінші жылу-электр 
орталығы мен телекоммуникация 
нысандарын күзетті. Осы маңызды 
нысандарға лаңкестік шабуылдар 
жасалуы мүмкін деген қауіп болды. 
Сондықтан бітімгерлік күштер со-
ларды күзетуге жіберілді. Ең бас-
тысы, сол арқылы өз күштерімізді 
лаңкестікке қарсы операцияға 
жұмылдыруға мүмкіндік туды.

– Демек бұл жүзеге аспай 
қалған мемлекеттік төңкеріс 
қой. Ендеше Қаңтар оқиғасын 
халық көтерілісі, тіпті револю-
ция деп атап жүргендерге не ай-
тар едіңіз?

– Бастапқыдағы бейбіт шеру-
лер жаппай тәртіпсіздікке, өртеу 
мен қиратуға ұласқан қайғылы 
оқиғаларға бүкіл әлем куә болды. 
Кім бейбіт шеруге автомат, та-
панша және суық қару ұстап ба-
рады?! Ниеті дұрыс адам әскери 
қызметшілерді ұрып-соғып, 
өлтіре ме, оларды тірі қалқан етіп, 
әкімшілік ғимаратқа шабуыл жа-
сай ма?! Бейбіт шеруде дүкендер 
мен банктер қиратылып, тона-
лып, көліктер өртеле ме?! Билік 
органдарының ғимараттары мен 
полиция бөлімдеріне жасалған ша-
буылды айтпай-ақ қояйын. Осын-
дай жаппай тәртіпсіздіктің салда-
рынан үш миллиард долларға жуық 
шығын келді.

Қаңтар оқиғасының себеп-
сал дарын бұрмалап көрсетудің 
қажеті жоқ. Турасына көшсем, 
бұл халық көтерілісі болды деген 
пікір лер қылмыстық әрекеттерді 
ақтау үшін айтылуда. Барып тұр-
ған бұзақыларды батырға балап, 
жұртты арандататын әрі жауап-
кершіліктен жұрдай сыңаржақ па-
йымдар қылмыстық психология-
ның қоғам санасына сіңуіне әкеп 
соқ тырады. Мұндай әңгімелер 
– ұлттық қауіпсіздікке және ха-
лықтың жаймашуақ өміріне қатер 
төндіретін жаппай тәртіпсіздікке 
шақырумен пара-пар. Бұл – өте 
қатерлі үрдіс. Сондықтан осындай 
жүгенсіздікті сынға алу мәселесіне 
келгенде мемлекет пен қоғамның 
ұстанымы ортақ болуы керек. Мен 
бұған сенімдімін.

– Онда азаматтар биліктің 
іс-әрекеті ұнамайтынын қалай 
білдіре алады?

– Елімізде биліктің іс-әрекетіне 
жария түрде келіспеушілік біл-
діруге толық мүмкіндік бар. 
Азаматтар өзін толғандыратын 
мәселе туралы ашық айта алады. 
Мен мемлекеттік органдардан 
«Халық үніне құлақ асатын мем-
лекет» тұжырымдамасына сәйкес, 
қоғамның пікірімен санасуды талап 
етіп келемін. Елімізде бейбіт жина-
лыстарды реттейтін демократиялық 
сипаттағы заң бар. Жақында пе-
тицияларды тапсыру және қарау 
тәртібін реттейтін заң қабылданды.

Сондықтан бір нәрсені анық 
білуге тиіспіз. Бейбіт шеруге 
тыйым салынбайды, ал жаппай 
тәртіпсіздіктің кез келген түріне 
қатаң тосқауыл қойылады. Елімізде 
заң мен тәртіп қана үстемдік құруға 
тиіс. Бұл – мен үшін мызғымас 
қағида. Демократияның бесігі сана-
латын батыс елдеріне қараңыздар, 
ешкім де көшеде жаппай тәртіп-
сіздік жасаған, мемлекеттік орган-
дарға шабуылдаған адамның маң да-
йынан сипап, өбектеп отырмайды.

Полиция жаппай тәртіпсіздікті 
ұйымдастырушыларды, яғни 
билік тің заңды талаптарына қарсы 
шығуға үндеген, қару-жарақ әкеліп 
таратқан, жағдайды ушықтырып, 
адамдарды күш қолдануға, маңай-
дағының бәрін қиратуға, өртеп-
талқандауға азғырған адамдарды 
анықтап, әшкереледі. Ал тәртіп-
сіздікке кездейсоқ қатысқан, 
біл местікпен арандап қалған 
адамдардың бұзақыларға қатысы 
жоқ. Оларға менің бастамаммен 
рақымшылық жасалды. Бұған дейін 
сотталған 1205 адамның 1095-і осы 
рақымшылыққа ілікті. Ал жаппай 
тәртіпсіздікті ұйымдастырғандар 
мен лаңкестік әрекеті, мемлекетке 
сатқындығы, билікті күшпен ба-
сып алуға тырысқаны және басқа 
да ауыр қылмыс жасағаны үшін 
сотталғандар жазасын толығымен 
өтейтін болады.

– Келесі сұрақ сізге ұнамауы 
мүмкін. Бірақ бұл сауалды 
қоймасқа тағы болмайды. Сіз 
2019 жылы Президент лауазы-
мына сайланғаннан кейін елі-
мізде қосарланған билік жүйесі 
қалыптасты-мыс деген сөз та-
рады. Кейбіреулер біздің саяси 
жүйемізді Иранның, Сингапурдың 

жүйесімен салыстырды. Шыны-
мен де, сол кезде елімізде екі билік 
орталығы орнағандай көрінді. Ра-
сымен солай болды ма?

– Төтесінен қойған сұрағыңызға 
тура жауап берейін. Конституцияға 
сәйкес, Президент еліміздің ішкі 
және сыртқы саясатының не-
гізгі бағыттарын айқындайды, 
мемлекетіміздің жоғары лауазымды 
тұлғаларын, Қарулы Күштеріміздің 
жоғары басшылығын тағайындайды 
және оларды қызметінен босата-
ды. Сондай-ақ Мемлекет басшысы 
еліміздің Жоғарғы Бас Қолбасшысы 
саналады.

Алайда бәзбіреулер қосарлан ған 
билік жүйесін орнатуға талпынғаны, 
тіпті мұндай әрекеттерді әдейі 
әрі мұқият ұйымдастырғаны рас. 
«Билік транзиті» кезіндегі ахуалды 
саясаттағы айлакерлер өз мүддесіне 
пайдаланып, қосамжарланған 
билік орталығын құруға тырысты. 
Елімізде Президент әрі Жоғарғы 
Бас қолбасшы лауазымы бір бөлек, 
бұрынғы Президент иеленген 
Қауіп сіздік Кеңесінің Төрағасы 
лауазымы бір бөлек болды. Осы 
екі лауазымның иелері бір мезет-
те қатар қызмет атқарды. Түптің 
түбінде бұл жағдайдың билікте 
қатаң текетірес туғызбай қоймасы 
анық еді.

Мұны аз десеңіз, дәл осы жағдай 
Қаңтар дағдарысына әкеп соқтырған 
алғышарттың бірі болды. Өйткені 
ымыраласқан қаскөйлер өздері ой-
лап тапқан қосарланған билік, яғни 
«тандем» идеясын дәріптеп, оны 
өз мүддесіне пайдаланғысы келді. 
Кейбір лауазымды тұлғалардың, 
оның ішінде бұрынғы Әділет 
министрінің мәртебе жағынан 
Елбасы Президенттен жоғары 
тұратынын айтқаны естеріңізде 
шығар. Кейбір шенеуніктер біресе 
ана, біресе мына кабинетті жағалап 
жүрді. Олар ойнақтап жүріп, ақыры 
от басты. Мен кейінірек Нұрсұлтан 
Әбішұлы Назарбаевқа оның жақын 
серіктерінің саяси қитұрқылығы 
еліміздің тас-талқанын шығара 
жаздағанын ашық айттым.

Қалай десек те, мемлекетте 
үлкен және кіші президент де-
ген болмауы керек деп санай-
мын. «Кеттің бе – қайырылма!» 
Бо лашақта ел тізгінін ұстайтын 
азамат тар осы жағдайдан сабақ 
алып, мұндай нәрседен қашық 
болуға және тек қана мемлекеттің 
мүддесі мен қоғамның береке-
бірлігін ойлауға тиіс.

Өкінішке қарай, ішкі саяси дағ-
дарысқа байланысты туындаған сын 
сағатта негізгі құқық қорғау орган-
дары басшыларының бетпердесі 
сы пырылып, олардың кәсіби білік-
сіздігі, қала берді сатқындығы 
әшкере болды.

Ата заңға сәйкес жұмыс іс-
тейтін орнықты әрі тиімді мем-
ле кеттік институттар жүйесін 
құру ауадай қажет екені Қаңтар 
оқи  ғасынан айқын көрінді. Біз 
бір ел болып, бұл дағдарысты 
еңсердік, қиындыққа қасқая қарсы 
тұрып, одан тіпті шыңдалып шық-
тық. Азаматтарымыздың бе кем 
бірлігінің және барлық дең гей-
дегі билік өкілдерінің батыл іс-
әрекетінің арқасында алапат апат-
тың бетін қайтарып, елдегі ахуалды 
тұрақтандыра алдық. Кейін кейбір 
қаскөйлер тергеу кезінде халық жа-
уапты сәтте жұдырықтай жұмыла 
біледі, билік қандай қатерге де 
қаймықпай төтеп бере алады деп еш 
күтпегенін мойындады.

– Қаңтар оқиғасынан кейін 
Сіз түбегейлі саяси реформалар-
ды жүзеге асыруға кірістіңіз. Оны 
Батыс та мойындап отыр. Енді 

кешегі күнге оралмайтынымыз-
ды аңғартатын «асудан» астық 
деуге бола ма? Қайтадан кері 
кетпейтінімізге қандай кепілдік 
бар?

– Мен саяси реформалардың 
2019 жылы басталғанын айтып 
өттім. Сол кезде Ұлттық қоғамдық 
сенім кеңесі құрылды. Кеңесте 
маңызды заңнамалық бастамалар 
әзірленіп, жүзеге асырылды. Сай-
лау, саяси партиялар, Парламент 
туралы заңдарға елеулі өзгерістер 
енгізілді. Елімізде олигополияның 
диктатурасы туралы алғаш рет 
ашық айтыла бастады.

Бұл өзгерістер саяси және 
экономикалық монополия үстемдік 
құрып тұрған кезде жалғанды 
жалпағынан басып жүргендерге 
қауіп төндірді. Сондықтан олар 
уақыт тегершігін кері айналдырып, 
бұрынғы күніне оралу үшін жан-
таласып бақты. Бұдан еш нәтиже 
шыққан жоқ.

Қаңтар оқиғасынан кейін бәз-
біреулер «енді билік қыл бұрау ды 
қатайтып, режімді сақтап қалу үшін 
барын салады» деп қауіптенді. Бірақ 
біз керісінше жасадық. Күрделі 
болса да, дұрыс жолды таңдадық.

Саяси жаңғыру үдерісі 2022 
жылы тың қарқынмен жалғасты. 
Реформаның басты міндетінің бірі 
барынша әділ әрі теңгерімді сая-
си жүйе құру болды. Оған қоса, 
ат басын артқа бұру, яғни саяси 
өзгерістерді кері қайтару мүмкін 
болмайтындай, сонымен бірге 
реформалар қоғамдық өмірдегі 
қалыпты құбылысқа айналатындай 
ахуал қалыптастыру маңызды еді. 
Сол үшін конституциялық реформа 
аясында кертартпалыққа бірқатар 
тосқауыл қойылды.

Біріншіден, біз Ата заңның 
үстем дігін қамтамасыз ететін, 
консти туциялық бақылауды жүзеге 
асыратын жоғары орган – Конс-
ти туциялық Сотты қайта қалпына 
келтірдік. Біреулерге Консти туция-
лық Кеңестің аты ғана өзгер гендей 
көрінуі мүмкін. Шын мәнінде, оның 
заты түбегейлі өзгерді.

Конституциялық Сот шешім-
дерінің күшін ешкім жоя алмайды. 
Оның шешімдеріне, соның ішінде 
азаматтардың конституциялық 
құқықтарына қатысты байламдары-
на күмән келтіруге, Президенттің 
де еш қақы жоқ.

Ата заңға енгізілуі мүмкін 
кез келген өзгеріс пен толықтыру 
Консти туциялық Соттың оң қоры-
тындысы болса ғана республикалық 
референдумға немесе Парламенттің 
қарауына шығарылады.

Конституциялық Сотта он бір 
қазы бар екені белгілі. Соның ал-
тауын, яғни көпшілігін, Парла-
мент палаталары тағайындайды. 
Ал төрағасын Президент тағайын-
дағанымен, міндетті түрде 
Сенаттың келісімі қажет.

Екіншіден, негізгі ұстанымдар 
Конституцияда нақты айқындалып, 
біржола бекітілген. Мысалы, Ата 
заңның 91-бабына сәйкес, Консти-
туцияда белгіленген мемлекеттің 
тәуелсіздігі, біртұтастығы мен 
аумақтық тұтастығы, оны басқару 
нысаны, Республика қызметінің 
түбегейлі принциптері және осы 
жерде айрықша атап өтейін, Пре-
зидент жеті жыл мерзімге бір рет 
қана сайланады деген ереже еш 
өзгермейді.

Үшіншіден, реформалардың 
нә ти  жесінде Мәжіліс жаңа сайлау 
жүйесімен, яғни партиялардың 
тізімі және бірмандатты округтер 
ар қылы жасақталатын болды. Мә-
жі лістің өкілеттігі де айтар лық тай 
кеңейді.

Бір сөзбен айтсақ, ескі жүйе 
келмеске кетті. Қазақстандағы са-
яси реформалар жүйелі ғана емес, 
ешқашан кері қайтпайтын түбегейлі 
сипатқа ие болды деп сеніммен 
айта аламыз. Мұның еліміз үшін 
айрықша маңызы бар. Себебі 
ұлттың саяси сана-сезімі түбегейлі 
өзгерді. Жұрттың құқықтық сауат  -
тылығы мен белсенділігі демо кра-
тиялық жаңғырудың басты кепіліне 
айналды. Тоқетерін айтсақ, кері 
кетуге халықтың өзі жол бермейді 
және елге жаңа леп әкелген осы 
өз герістерді табандылықпен қор-
ғайды. Мен бұған бек сенімдімін.

– Дегенмен, билікті сынап 
жүргендер, оның ішінде Ба-
тыстың өкілдері де, Қазақстанда 
әлі күнге дейін саяси тұтқындар 
бар деп жатады. Бұған не дейсіз?

– Саяси қудалау бар деп айту 
үшін цензура, арнаулы заңдар мен 
жазалаушы органдар болуы керек. 
Қазіргі Қазақстанда мұ ның еш-
қайсысы жоқ. Біздің заң на мамызда 
азаматтарды саяси көз қарасы үшін 
қудалауға негіз бола тын бірде-бір 
жарлық, бірде-бір заң, бірде-бір 
нормативтік құжат жоқ.

Керісінше, реформалардың 
нәти  жесінде адам құқықтарын 
қорғау жүйесі нығая түсті. Заң-
дарға қазылардың тәуелсіздігін 
күшей тетін түзетулер енгізілді. 
Алқа билердің қарауына жата-
тын істердің аясы кеңейді. Адам 
құқықтары жөніндегі уәкіл инсти-
туты толық жұмыс істеп тұр. Оған 
конституциялық мәртебе берілді. 
Мен былтыр желтоқсан айында 
адам құқықтарына қатысты екінші 
Жарлыққа қол қойдым. Мұның бәрі 
осы салада дәйекті әрі түбегейлі өз-
геріс жасалып жатқанын көрсетеді.

Мемлекеттің басты міндетінің 
бірі – заңның мүлтіксіз орында-
луын, тәртіптің қатаң сақталуын 
толық қамтамасыз ету. Сондықтан 
заң бұзған кез келген адам жауапқа 
тартылады. Ал заң мен тәртіпті 
сақтау мәселесіне азаматтардың 
идеологиялық ұстанымы мен саяси 
көзқарасының еш қатысы жоқ. Заң 
бәріне ортақ.

Кейбіреулер прокуратура 
орган    дарының ескертуіне қара-
мас тан, адам түсініп болмайтын 
кесірлік көрсетіп, заң бұзады. Он-
дай адамдар өзін заңнан жоғары 
қойып, «Атың шықпаса, жер өрте» 
деген ұстаныммен елге танымал 
болғысы келетін сияқты.

Көптеген тәуелсіз бұқаралық 
ақпарат құралы жұмыс істеп тұрған, 
саяси цензура атымен жоқ елде сая-
си қудалау бар деу қаншалықты 
орынды?

Ол аз десеңіз, жаңа заң қабыл-
данып, бейбіт жиналыс өткізу 
үшін рұқсат алудың орнына ха-
барлау тәртібі енгізілген соң, 
Қазақстандағы бейбіт жиындардың 
саны еселеп артты.

Мен түйткілдердің түйінін 
айқай-шумен алаңда емес, диа-
лог үшін арнайы құрылған орын-
дарда, ең алдымен, Парламентте 
өркениетті жолмен, салиқалы түрде 
тарқату керек деп үнемі айтамын.

Қазір Парламентте түрлі көз-
қарастағы қоғам өкілдерінің мүд-
десін білдіретін сан алуан сая си 
күш  тер бар. Парламенттік оппо-
зи  ция институты заң жүзінде 
бекітілді.

Соңғы сайлауда Мәжіліске алты 
партия өтті. Оның үшеуі алғаш рет 
депутаттық мандатқа ие болды. 
Тіпті қазір Парламентте отырған 
партияның бірі – әуел бастан 
оппозициялық ұстанымдағы ұйым.

Көптеген шетелдік сарапшы-
лар мен әріптестер, соның ішінде 

Батыс елдерінің мамандары, Қазақ-
стандағы демократиялық рефор-
малардың озық үлгіде екенін айтып, 
оған қолдау білдіріп отыр. Шыны-
мен де, біз – геосаяси төңірегімізде 
ауқымды демократиялық өзгеріс 
жасап, адам құқықтарын қорғау 
ісінде зор табысқа жеткен бірден-
бір елміз.

– Әлеуметтік желіде Прези-
дент Конституцияға қатысты 
референдум өткізіп, 2026 жылы 
тағы да сайлауға түсуді жоспар-
лап отыр деген қауесет тарап 
жатыр. Бұл рас па?

– Бұл – жалған ақпарат. Бұдан 
былай әркім ойына келгенін істеп, 
Ата заңға оңды-солды өзгеріс енгізе 
алмайды. Ал осындай маңызды 
мәселеге келгенде, тіпті мүмкін 
емес. Мен бұған нық сенімдімін. 
Конституциялық реформа Ата 
заңға қалай болса солай өзгеріс 
енгізе беру үшін жасалған жоқ.

Президент лауазымына бір-
ақ рет сайлану туралы ереже енді 
еш   қашан өзгермейді. Бұл талап 
мем  ле кетіміздің тәуелсіздігі, бір-
тұ  тастығы, аумақтық тұтастығы 
және басқару нысаны туралы нор-
ма   лар сияқты мызғымастай етіп 
бекітілген.

Ақыры осы тақырып қозғалған 
екен, бұған қатысты кейбір жайтқа 
кеңірек тоқталып, мән-жайын аша 
кетейін. Мен жетіжылдық бір ғана 
мерзім туралы идеяны осыдан 15 
жыл бұрын жабық пікірталастарда 
айтып жүрдім. Сол кезде ұсыныс 
аса қолдау таба қоймады. Өзім Пре-
зидент болып сайланғаннан кейін, 
осы бастамамның артықшылығы 
мен кемшілігін әбден салмақтап, 
оны қалай жүзеге асыруға болаты-
ны жөнінде көп ойладым.

Суперпрезидентке тән өкілет-
тіктерді жою үшін 2022 жылы 
Конституцияға бірқатар маңызды 
өзгеріс енгізілді. Мен сол кезде 
жетіжылдық бір мерзім идеясын 
қайта ұсындым. Бастамама бүкіл 
халық қолдау білдірді. Осымен бұл 
әңгіме тәмам.

– Экономика тақырыбына 
ойыс сақ. Сіз былтырғы Жол да  у-
ыңызда Әділетті Қазақстанның 
жаңа экономикалық бағдарын 
жария ладыңыз. Онда 2029 жылға 
қарай ұлттық экономиканың 
көлемін екі есе арттырып, 450 
миллиард долларға жеткізу көз-
делген. Алайда Халықаралық ва-
люта қоры мен Дүниежүзілік 
банктің болжамдарына сен-
сек, 2023-2024 жылдары ел 
экономикасының өсімі 3-4 пайыз-
дан аспайды. Мұндай қарқынмен 
мақсатқа жете аламыз ба?

– Әрине, бұл – жетуге бола-
тын меже. Халықаралық валю-
та қорының сарапшылары 2023 
жылдың қорытындысы бойынша 
Қазақстанның Ішкі жалпы өнімі 
қазіргі бағамен есептегенде 259 
миллиард доллардан асады, яғни 
2022 жылмен салыстырғанда 
15 пайызға артады деп бағалап 
отыр. Бұл – Орталық Азиядағы ең 
жоғары ақшалай өсім. Жан басы-
на шаққандағы ішкі жалпы өнім 
де өсіп келеді. Бұған қатысты бол-
жамды көрсеткіш былтыр 13 мың 
долларға жуықтады.

Оның жыл сайынғы өсімі 1,6 
мың доллар болады деп бағалануда. 
Халықаралық валюта қорының бол-
жамына сәйкес, 2028 жылға қарай 
бұл көрсеткіш отыз пайыздан да 
көбірек артып, 16,8 мың долларға 
жетеді.

Шын мәнінде, мен үшін макро-
экономикалық көрсеткіштер сон -
ша лықты маңызды емес, азамат-
тардың тұрмыс сапасының іс 

жүзінде жақсаруы одан әлдеқайда 
маңыздырақ.

Халқымыз «Жақсы сөз – жарым 
ырыс» дейді. Үкімет экономиканы 
басқарудың тың тәсілдерін қолдана 
алса, жаңа айтылған жақсы болжам-
дар ақиқатқа айналады. Осы орайда 
негізгі екі бағытқа тоқталайын.

Біріншіден, еліміздің өркен-
деуіне жол ашатын бірқатар 
нақты міндетті шешу қажет. Сон-
дай міндеттің бірі – ауқымды 
өнеркәсіп жобаларын жүзеге асыру. 
Қыркүйектегі Жолдауда Үкіметке 
мұндай жобаларды анықтау және 
Инфрақұрылымды дамыту жо-
спарын әзірлеу туралы тапсырма 
берілді. Бұл жобалар ірі бизнес 
өкілдерімен, институционалды ин-
весторлармен және сарапшылармен 
бірге пысықталып, нақты жұмыс 
жасалып жатыр.

Тағы бір маңызды міндет – 
ин вестиция тарту. Бұл міндетті 
орын дауға жекешелендіру және 
активтерді қайтару науқандары 
да септігін тигізеді. Қомақты ин-
вес тиция болса, экономика қар-
қы ны үдейе түседі және жаңа 
мүм кіндіктер пайда болады. Осы 
орайда мен жақында Инвестиция 
шта бын құру туралы Жарлыққа 
қол қойдым. Бұл штабқа еліміздегі 
инвес тициялық ахуалды жақсарту 
және инвестициялық жобаларды 
сапалы жүзеге асыру үшін ауқымды 
өкілеттік берілген.

Екінші бағыттағы жұмыс 
эко номиканың барлық саласы-
на қатысты «ойын тәртібін» бел-
гілейтін жүйелі реформаларды 
жүзе ге асыру шараларын қамтиды.

Менің тапсырмаммен Үкімет 
мемлекет пен бизнестің қарым-
қатынасын қайта қарауға мүмкіндік 
беретін жаңа Салық кодексін 
әзірлеп жатыр. Салық жүйесін 
жетіл діргенде тек төлем жинау 
тәсілімен шектеліп қалмау өте 
маңызды. Бір жағынан, инвес тор-
ларға қолайлы жағдай жасау керек. 
Екінші жағынан, бюджет кірісінің 
азайып кетпеуіне мән берген жөн. 
Яғни таразы басын тең ұстау қажет.

Жаңа Бюджет кодексі де – өте 
маңызды құжаттың бірі. Біз «қа-
зына қаражатына» деген көз қара-
сымызды өзгертіп, оны тиімді, жө-
німен әрі үнемдеп жұмсауға тиіспіз.

Бұл ретте мемлекеттік сатып 
алу ісін және мемлекет пен жеке 
сектордың серіктестігін реттейтін 
жаңа заңдар елеулі рөл атқарады. 
Осы құжаттар мемлекеттік са-
тып алу ісінің ашық болуын да 
қамтамасыз етеді. Сондай-ақ эконо-
миканы дамытуға қажетті қаражат 
қорын қалыптастыруға септігін 
тигізеді.

Квазимемлекеттік сектордың 
тиімділігін арттыруға көп көңіл 
бөлу қажет. Қазір бұл секторды 
жаңғырту шаралары айқындалып, 
іске асырылып жатыр.

Сіздің сұрағыңызға жауап 
бере отырып, мына мәселеге на-
зар аударғым келеді. Әлемдегі 
эко но микалық ахуал біздің елге 
де салқынын тигізетіні сөзсіз. 
Алай да кез келген қиындық жаңа 
мүмкіндікке жол ашады. Үкіметтің 
жел қайдан соқса да желкенді 
өзіне оңтайлы бұра алатындай, 
жан-жақты ойластырған жоспары 
болуға тиіс. Экономиканың өсі мін 
ын таландыру шаралары мен құ ры-
лымдық реформалар қатар жүруі 
керек. Нақтырақ айтсақ, кәсіпкерлік 
пен бәсекені дамыту, жекеменшікті 
қорғау, әділ сот төрелігі болуы өте 
маңызды. Сонда ғана көздеген мақ-
саттарымыздың бәріне қол жет-
кізіп, белгіленген мерзімде ұлттық 
экономика көлемін екі есе ұлғайта 
аламыз.

– Несиесін өтей алмай жүрген 
адамдар біздің газетімізге жиі 
хат жазып, қоңырау шалады. 
Жал пы, халықтың қарызға батуы 
күр делі мәселе болып тұр. Осы 
мәсе лені шешу үшін не істеліп 
жатыр?

– Мен азаматтарымыздың қа-
рызға белшеден батқанына қатты 
алаңдаймын. Себебі бұл мәселе 
жұрттың әлеуметтік жағдайына 
және еліміздегі қаржы жүйесінің 
тұрақтылығына тікелей әсер етеді. 
Мен 2019 жылы Мемлекет бас-
шысы ретінде қол қойған алғашқы 
құжаттың бірі қиын жағдайға тап 
болған азаматтардың борышын 
азайту туралы Жарлық еді. Сол 
уа қытта 500 мың адамның ке піл-
сіз алған несиесі кешірілді. Бұл 
бірреттік шара болатын. Ал 2023 
жылы жеке тұлғалардың банкрот-
тығы туралы заң күшіне енді. 
Мұның бәрі мәселенің ушы ғып кет-
пеуіне ықпал етті. Осы жағ дайды 
түбегейлі өзгерту үшін был тырғы 
Жолдауымда Үкіметке тың ша ра-
ларды қолға алуды тапсырдым.

Негізінен, бұл жағдайға жұрт-
тың қаржылық сауатты лығы ның 
төмендігі себеп болып отыр. Екін-
ші жағынан, тұтыну несиесін беру 
тәртібін және коллектор ұйым дары-
ның қызметін қатаң реттеу керек.

Сол үшін нақты шаралар қолға 
алынып жатыр. Мысалы, соңғы 

жыл дары банктер мен микрокре дит 
ұйымдарына қойылатын тұ тыну 
несиесі капиталының көле міне 
қатысты талаптар бес есе кү шей-
тілді. Төлеу мерзімі өтіп кет кен 
берешегі бар адамдарға несие бе-
руге тыйым салынды. Сон дай-ақ 
қарызын уақытылы өтей алма ған 
борышкерге 90 күннен әрі айып-
пұл салуға болмайды. Коллектор 
агент тіктеріне тұрақты тексеру 
жүргізіледі.  

Борышкерлер құқығын қорғау 
үшін несие беру туралы заңнамаға 
енгізілетін түзетулер әзірленді. 
Бұл өзгерістер банктерге, микро-
кредит ұйымдарына және коллек-
тор агенттіктеріне талапты одан 
да күшейте түседі. Несиелерді 
коллектор компанияларына сату-
ды шектеу ұсынылады. Коллектор 
компаниялары қарызды өзіне алған 
соң мәселені реттеп көруге міндетті 
болады. Банк омбудсменінің 
өкілеттігі де кеңейтіледі. Қазір 
бұл құжатты Мәжіліс депутаттары 
қарап жатыр. Мен бұл бастаманы 
қолдауға дайынмын.

– Қазір көптеген отандасымыз 
қымбатшылық белең алғанына, 
тарифтердің өсіп жатқанына, 
жұмыс сыздық мәселесінің шие-
леніскеніне және аймақтардағы 
жалпы ахуалға алаңдап отыр. 
Күнделікті күйбеңнен және аяқ-
астынан туындайтын түйт-
кілдерден бас көтере алмай 
жатқан қазіргі Үкіметтің 
стратегиялық міндеттерді іске 
асыруға қауқары бар ма? Сіз 
Үкімет жұмысының тиімділігіне 
қандай баға бересіз?

– Кез келген елдің Үкіметі 
стратегиялық міндеттері мен күн-
делікті жұмысын қоса атқарады. 
Бізде де солай. Ең бастысы, тиімді 
жоспарлау және ресурстарды орын-
ды пайдалану керек.

Үкіметтің қазіргі құрамы был-
тыр көктемде ғана жасақталды. 
Конституциялық реформа жаса-
лып, Парламент сайлауы өткен 
соң алдыңғы Парламенттің де, 
Үкіметтің де мандаты күшін жой-
ды. Конституцияға сәйкес бұрынғы 
Үкімет жаңадан сайланған Мәжіліс 
депутаттарының алдында өз 
өкілеттігін тоқтатты. Сайлауда ең 
көп дауыс алған «Amanat» партия-
сы Премьер-министрдің кандида-
турасын ұсынды. Әрине, партия 
мұны Президентпен ақылдаса оты-
рып жүзеге асырғанын жасырмай-
мын. «Amanat» партиясының сай-
лау алдындағы тұғырнамасының 
экономикаға қатысты бөлігі қазіргі 
Үкіметтің бағдарламасы негізінде 
жасалды.

Бүгінде Үкіметтің өкілеттігі 
айтарлықтай кеңейді. Қыркүйек 
айында құрылымы өзгерген Пре-
зидент Әкімшілігі еліміздің 
әлеуметтік-экономикалық дамуына 
қатысты стратегиялық бағыттарға 
баса назар аударатын болды. Енді 
Әкімшілік бұрынғыдай Үкіметті, 
кейбір министрліктер мен ведом-
стволарды жетелеп жүрмейді. 
Прези дент Әкімшілігі атқарушы 
билік тің қызметіне араласпай, 
басты саяси штаб ретінде ғана 
жұмыс істейді. Осыған дейін екі 
органның да құзырында болған 
бірқатар өкілеттік Үкіметке берілді. 
Түрлі салаға қатысты шешім 
қабыл дау құқығы Үкіметке және 
басқа да жауапты органдарға өтті. 
Аймақтардың бюджетке қатысты 
дербестігі арта түсті.

Бір сөзбен айтсақ, қазір 
Үкіметтің өнімді жұмыс істеуі 
үшін мүмкіндіктері жеткілікті. 
Атқарушы билікке жан-жақты 
ойластырылған іс-қимыл стратеги-
ясы және өз міндетін тиімді жүзеге 
асыруға деген ынта-жігер ғана 
қажет. Дербестікке және қосымша 
өкілеттікке ие болуға ұмтылған 
Үкімет қалағанын алды. Бірақ 
«алмақтың да салмағы бар», оларға 
қойылатын талап та күшейді. 
Үкімет мұны түсінуге тиіс.

– Еліміздің отын-энерге-
тика кешені мен коммуналдық 
шаруа шылығының үздіксіз жұ-
мыс істеуін қамтамасыз ету – 
Үкіметтің міндеті. Қазіргі Үкі-
мет бұл міндетін әупірімдеп, 
әрең атқарып отыр деуге бола-
ды. Апаттардың салдарымен 
күресіп, қыстың көзі қырауда 
еліміздің түкпір-түкпіріндегі елді 
мекендерді жылумен, жарықпен, 
сумен шұғыл қамтамасыз етуге 
тура келеді. Қалайша осындай 
жағдай қалыптасып отыр?

– Жылу-электр орталық тарын-
дағы және тұрғын үй-коммуналдық 
шаруашылығындағы мүшкіл ах-
уал – көп жылғы салғырттықтың 
салдары. Осы саладағы түйткілдер 
бір күнде аяқастынан пайда бола 
қалған жоқ. Оның бәрі жылдар 
бойы қордаланған мәселелер 
екені баршаға мәлім. Өңірлердегі 
жылу орталықтары мен басқа да 
құрал-жабдықтардың 80 пайы-
зы әбден тозған. Өткен жылдар-
да коммуналдық шаруашылыққа 
салынған инвестиция бұл саланың 
қажетін өтеуге жеткіліксіз болды.

Қазақстан Республикасының Президенті Қасым-Жомарт ТОҚАЕВ: 

БІЗ ОЗЫҚ ОЙЛЫ ҰЛТ РЕТІНДЕ 

СаясатSb

Электр энергетикасы нысан-
дарында болып жататын кішігірім 
оқиғаларды дардай қылып көрсетіп, 
жылумен қамтамасыз ету ісіндегі 
болмашы олқылықты «қасіретке 
айналдыруға» ұмтылатын әлеу мет
тік желідегі белсенділер отқа май 
құйып, елді дүрбелеңге салып жүр.

Бүкіл Қазақстандағы инже
нерлік инфрақұрылымды толық 
жаңғырту – өте ауқымды әрі күрделі 
міндет. Бұл мәселе біртіндеп 
шешіліп жатыр. Көктемжаз ай-
ларында Үкімет пен әкімдіктер 
жылу маусымына дайын болу үшін 
біраз жұмыс жасады. Жағдайы 
сын көтермейтін бірқатар нысанды 
жөндеді.

Ең алдымен, күрделі апаттардың 
алдын алып, үйлерге жылудың 
үздіксіз берілуін қамтамасыз ету 
керек. Бірақ жаңа қуат көздерін 
ашу, желілерді біртіндеп жаңарту 
және коммуналдық саланы түгел 
жаңғырту басты міндет екенін 
ұмытпаған жөн.

Қазір жылу желілері әрең жұмыс 
істеп тұр. Үкімет пен әкімдіктер ба-
тыл қимылдап, қажетті шараларды 
дереу қолға алуы керек. Онсыз бол-
майды.

– Мұның бәрі еліміздегі энер
гетикалық қауіпсіздік нысан
дары ның жайкүйі көңіл көн
шіт пейтінін білдіреді. Сіз 
Жол дауыңызда АЭС салусалмау 
мәселесі жалпыхалықтық ре
ферендум арқылы шешіледі деп 
мәлімдедіңіз. АЭС «жасыл» энер
гия саналғанымен, қоғамда бұған 
қатысты әртүрлі пікір айтылып 
жүр. Мұндай нысан салу туралы 
жоспардың геосаяси астары да 
жоқ емес. Сіздің ұстанымыңыз 
қандай?

– Қазақстан үшін таза атом 
энергиясының мәні зор. Бұл – ел 
эко номикасының болашағына 
тікелей әсер ететін айрықша 
маңыз ды мәселе. Біз табиғи уран 
өн діру көлемі жағынан әлемде 
бірінші орын аламыз. Ядролық 
отын компоненттерін де өзіміз 
өндіреміз. Сол себепті мен елі
міздің аумағында АЭС салу жай-
ына айрықша мән беремін. Түптеп 
келгенде, энергетика қауіпсіздігі 
мәселесін геосаяси мүдде емес, 
нақты қажеттілік пен мүмкіндіктер 
тұрғысынан қарастырып, ғылыми 
зерттеулер негізінде шешкен жөн.

Ел ішінде АЭС құрылысына 
үзілдікесілді қарсылық білдіріп 
жатқандар да бар. Бұл – түсінікті 
жайт. Көпшілік Семей ядролық 
полигонының қасіретін ұмыта 
қойған жоқ. Мұқият назар аударуды 
қажет ететін басқа да күрделі жайт-
тар бар. Мысалы, жобаның құны 
мен экологияға әсерін қаперден 
шығаруға болмайды.

Сондықтан бұл бастаманың 
мәнмаңызын ескере отырып, АЭС 
құрылысына қатысты мәселені 
жалпыхалықтық референдумға 
шығаруды ұсындым. Халқымыз 
үшін аса маңызды осындай 
шешімдердің референдум арқылы 
ғана қабылданатыны 2019 жылғы 
сайлау алдындағы бағдарламамда 
нақты көрсетілді. «Халық үніне 
құлақ асатын мемлекет» тұжы
рымдамасы мен Әділетті Қазақстан 
қағидаттарының іс жүзінде орында-
луы дегеніміз – осы.

Болашақта әлі талай қоғамдық 
талқылау өткізіледі. Азаматтар 
референдумда дауыс берген кез-
де АЭС салуды жақтаған неме-
се қарсы болған сарапшылардың 
дәйекті пікірлерін барынша тара-
зылап, ой елегінен өткізіп барып 
шешім қабылдауға тиіс. АЭС сала-
мыз ба, салмаймыз ба – мұны халық 
шешеді.

– Былтыр сыртқы саясат 
саласында ауқымды жұмыс ат
қарылды. Қазақстан түрлі сам
миттер мен форумдарда өз ұс
танымын барынша салмақты 
жеткізе білді. Сіз әлемдік 
дең гейдегі көшбасшылармен 
көп теген кездесу өткіздіңіз. 
Әсіресе, өңірлік «С5+» үлгісіндегі 
басқосулардың маңызы арта 
түсті. Мұның бәріне Сіздің 
әлемдік дипломатиядағы абырой
беделіңіз де белгілі бір дәрежеде 
ықпал еткені анық. Алдағы 
уақытта сыртқы саясатымызда 
қандай айтулы оқиғалар болмақ?

– Қазақстан тиімді әрі салиқалы 
сыртқы саясат жүргізу арқылы 
өзінің ұлттық мүддесін қорғап, 
стратегиялық міндеттерін орындап 
келеді. Біздің өзгермейтін мақсат
мұратымыз бар. Бұл – еліміздің 
егемендігі мен аумақтық тұтастығын 
сақтау, Қазақстан азаматтарының 
құқықтары мен мүдделерін қорғау, 
экономикамыздың орнықты дамуы-
на барынша қолайлы жағдай жасау. 
Мен он жыл Сыртқы істер министрі 
болғанда осы басымдықтарды 
айқындауға тікелей атсалыстым. 
Қазіргідей аумалытөкпелі гео-
саяси жағдайда бізге шетелдік 
серіктестеріміздің бәрімен, әсіре се, 
көршілерімізбен өзара тиімді ын
тымақтастықты дамыту маңызды.

Сіз «С5+» үлгісіндегі ықпал

дастықтың өзектілігі артып келе 
жатқанын дұрыс аңғардыңыз. 
Орталық Азия – геосаяси ахуалға 
қатысты өз пайымы бар әрі 
қарқынды дамып жатқан аймақ. 
Бүгінде бұл өңір сауда, инвести-
ция, бизнес, инновация үшін жаңа 
мүмкіндіктер орны болып отыр. 
Сол себепті әлем елдері Орталық 
Азияға айрықша назар аудару-
да. «С5+» үлгісі маңызды диалог 
алаңына айналды.

Тұрақты әрі өзара сенімге 
негізделген жоғары деңгейдегі 
диалогтар болмаса, аймақтағы 
мем лекеттердің басқа да ықпалды 
елдермен қарымқатынасын қар
қынды дамытуы неғайбыл еді. 
Соңғы жылдары бұл бағытта 
біршама ілгерілеу бар. Әсіресе, 
Орталық Азия мемлекеттері 
бас  шыларының жыл сайынғы 
консультативтік кездесулері нәти
желі өтіп келеді. Айтпақшы, Қазақ
стан төраға ретінде биыл да осындай 
үлгідегі кездесу ұйымдастырады. 
2024 жылы еліміз өңірлік және 
халықаралық деңгейдегі бір
қатар ықпалды ұйымдар мен 
бірлестіктерге төрағалық ететінін 
жаңа ғана айтып өттім.

Тағы бір маңызды шара – 
Астана халықаралық форумы. 
Биылғы маусым айында өтетін ал
қалы жиынға әлемнің көптеген 
көшбасшысы мен жаһандық 
дең гейдегі компаниялардың 
жетек шілері қатысады. Жиын-
да климаттың өзгеруі, азықтүлік 
тапшылығы және энергетикалық 
қауіпсіздік сияқты барша елдерге 
ортақ мәселелер талқыланады.

БҰҰ Бас Ассамблеясы аясында 
Франциямен бірлесіп «One Water 
Summit» халықаралық форумын 
өткізу туралы уағдаластықтың 
мәнмаңызы зор. Бұл басқосу 
климаттың өзгеруіне қатысты 
жаһандық қозғалысқа сүбелі үлес 
қосатын жиын болмақ.

– 2024 жылдың наурыз айын
да Ресейде президент сайлауы 
өтеді. Бұл оқиға жаһандағы және 
аймақтағы ахуалға қалай әсер 
етеді деп ойлайсыз?

– Биыл Ресейде ғана емес, АҚШ
та, Ұлыбританияда, Үндістанда, 
Әзербайжанда және басқа да мем-
лекеттерде сайлау өтеді. Сондай
ақ Еуропарламент депутаттары 
сайланады. Әрине, біз осы сайлау 
науқандарын жіті бақылап отыра-
мыз.

Ресейде өтетін президент 
сайлауының біз үшін мәні зор екені 
сөзсіз. Өйткені Астана мен Мәскеу 
арасында өте жоғары деңгейде 
қарымқатынас орнаған. Ресей Қа
зақстанның негізгі серіктесі әрі 
одақтасы екені баршаға аян. Өткен 
отыз жылда мемлекетаралық байла
ныстардың іргесі беки түсті. Екі ел 
арасында 300ден астам шарт пен 
келісім жасалған. Барлық саладағы 
екіжақты ынтымақтастық тетіктері 
жұмыс істеп тұр. Жоғары деңгейдегі 
саяси диалог қарқынды дамып 
келеді. Біз көпжақты құрылымдар 
аясында, сондайақ өңірлік 
тұрақтылық пен халықаралық 
қауіпсіздікті қамтамасыз ету бары-
сында ықпалдаса әрекет етеміз.

Былтыр Владимир Путин 
Қазақстанға ресми сапармен келді. 
Бұл екіжақты қатынасты жандан-
дыра түскен негізгі оқиғалардың 
бірі болғаны анық. Біз келіссөз 
барысында мемлекеттеріміздің 
стра тегиялық серіктестігі мен 
қарымқатынасы шынайы достық 
сипатынан айнымайтынын тағы да 
нақтыладық.

Ресей – Қазақстанның негізгі 
саудаэкономикалық серіктесі. Екі 
елдің тауар айналымы 2023 жылдың 
бастапқы 10 айында 21,4 миллиард 
доллар болды. Өйтетін жөні де бар, 
біздің шекарамыз құрлықтағы ең 
ұзын шекара саналады.

Ғылымбілім және мәдени
гуманитарлық саладағы қарым
қатынасты нығайтуға әрдайым 
айрықша мән беріледі. Биыл 
орыстың ұлы ақыны Александр 
Пушкиннің туғанына 225 жыл 
толады. Бұл – Ресей ғана емес, 
Қазақстан үшін де маңызды оқиға. 
Өйткені Пушкин – хәкім Абай 
сияқты, қос халықтың достығы мен 
мәдени байланыстарының басты 
символының бірі.

Ресей Федерациясының әлем
дік саясатта аса маңызды рөл 
атқаратынын және БҰҰ Қауіпсіздік 
Кеңесінің тұрақты мүшесі екенін 
ұмытпаған жөн. Ресей Президенті 
Владимир Путин – сөзімен де, ісімен 
де жаһандық ахуалға ықпал ететін 
тұлға. Ресейдің ұстанымымен бүкіл 
әлем санасатыны жасырын емес. 
Бұл мемлекеттің қатысуынсыз 
дүние жүзінде бірдебір проблема 
шешілмейді. Ол айдан анық.

Сондықтан Ресей секілді алпа-
уыт елдегі президент сайлауының 
халықаралық мәнмаңызы қашанда 
жоғары және оған әлемнің көптеген 
елі назар аударады.

– Еліміздің сыртқы саясатын
да Қытаймен қарымқатынас 
маңызды рөл атқарады. Соңғы 

жыл дары Қазақстан қоғамының 
шығыстағы көршіге деген 
көзқарасы жақсара бастағаны 
байқалады. Болашақта ҚХРмен 
ынтымақтастық қалай өрбиді?

– Бүгінде Қазақстан мен Қы
тайдың қарымқатынасы достық, 
тату көршілік және мәңгілік 
стратегиялық серіктестік рухын-
да қарқынды дамып келеді. Біз 
Төраға Си Цзиньпинмен бірге 
Қазақстан мен Қытай арасындағы 
ынтымақтастықтың жаңа «алтын 
отыз жылдығына» қадам бастық. 
Мен былтыр Қытайға бір емес, 
екі мәрте сапармен бардым. Бұл 
– елдеріміз арасындағы тығыз 
ықпалдастықтың айқын дәлелі.

Қытай көшбасшысымен Си-
аньда және Бейжіңде мазмұнды 
келіссөздер жүргізіп, маңызды 
уағдаластықтарға қол жеткіздік. 
Оны жүзеге асырудың нақты жол-
дарын белгіледік. Осындай жеке 
жүздесулер Астана мен Бейжіңнің 
байланыстары жоғары деңгейде 
екенін көрсетеді. Бүгінде қазақ
қытай қатынастары көпке үлгі бо-
лып отыр деп сеніммен айта ала-
мын.

Екі елдің өзара тауар айна-
лымы жыл санап артып келеді. 
Оның көлемі 2023 жылдың 10 
айдағы қорытындысы бойынша 
24,3 миллиард долларға жетті. 
Бұл – жаңа рекорд! Қазір экс
портқа шығарылатын отандық та-
уар түрлерін көбейтіп, ҚХРға жүк 
тасымалын арттыру үшін бел сене 
жұмыс істеп жатырмыз. Қытай 
бұрыннан Қазақстан экономи
касына мол қаржы құйған ірі инвес
торлардың қатарына кіреді. Осы 
уақытқа дейін ҚХР елімізге 24 мил-
лиард доллар инвестиция салды.

Қытаймен ортақ шекарамыздың 
болуы, Шығыс пен Батыстың 
арасындағы ұтымды жерде 
тұрғанымыз қытай тауарла-
рын түрлі бағытқа Қазақстан 
аумағы арқылы тасымалдауға 
зор мүмкіндік береді. Өйткені 
Бейжіңде жоғары деңгейде өткен 
«Бір белдеу, бір жол» атты үшінші 
форум аясында бірқатар маңызды 
құжатқа қол қойылды. Соның 
ішінен Транскаспий халықаралық 
көлік дәлізін бірлесе дамыту 
жөніндегі келісімді және «Аягөз 
– Тачэн» бағытындағы теміржол 
құрылысы туралы меморандумды 
атап өтуге болады. Бұл келісімдер 
еліміздің көліклогистика саласына 
тың серпін беретініне сенімдімін. 
Қазақстан Қытайдың «Бір белдеу, 
бір жол» мегажобасын толығымен 
қолдайды. Былтыр қазан айында 
Бейжіңде өткен форумда сөйлеген 
сөзім – осының тағы бір дәлелі.

Қазақстан мен Қытай арасында 
визасыз жүру режімі күшіне енді. 
Мұның мәні зор. Енді отандастары-
мыз көрші елге емінеркін барып, 
келе алады. Азаматтарымыз осы 
мүмкіндікті оңтайлы пайдаланады 
деп үміттенемін.

Елімізде Қытайға қатысты баяғы 
қасаң түсініктерге негізделген 
немесе бізге сырттан таңылған 
жөнсіз үрей болмауға тиіс. Қазіргі 
Қытай – өте жоғары дамыған, 
соның ішінде озық технология са-
ласында зор табысқа жеткен мем-
лекет. Мұны бүкіл әлем мойын-
дап отыр. Сондықтан шығыстағы 
көршімізбен ынтымақта болу, 
достық қарымқатынас пен өзара 
сенімнің артықшылықтарын тиімді 
пайдалану Қазақстан үшін аса 
маңызды.

– Сіз жақында өткен «Парыз» 
және «Алтын сапа» сыйлық
тарының лауреаттарын мара
паттау рәсімінде отандаста

рымызды тек қана алға қарап, 
алысты көздейтін мақсатқа 
ұмтылуға шақырдыңыз. Ескілікке 
тым бой ұрмау, өсіпөркендеу 
жолынан айнымау керектігін 
атап өттіңіз. Осы арқылы нені 
меңзедіңіз? Қоғам не нәрсеге мән 
беруі қажет деп ойлайсыз?

– Күнделікті міндеттерден 
бөлек, ұзақ мерзімге арналған 
мақсаттарға ден қоюдың мәні зор. 
Біз болмашы нәрселерге баса назар 
аударып, ұсақтүйекті талқылауға 
бүкіл күшқуатымызды сарп етеміз. 
Одан да сорақысы, әлдекімдердің 
жалған сөзіне еріп, арамтер бо-
ламыз. Мұндай пайдасыз істерге 
алаңдап, ұлттың стратегиялық 
бағдарынан жаңылмауға тиіспіз.

Баяғыда ұлы халық болғанбыз 
деп масаттанып немесе бұрынғы 
өкпереніштерді қоздатып, 
қызылкеңірдек болып айтысудың 
қажеті қанша?! Бұлай ескілікке 
бой ұруға әсте болмайды. Әлбетте, 
тарих – біздің жалпыұлттық 
бірегейлігіміздің маңызды бөлігі. 
Сондықтан мемлекет дәл қазір 
бұл бағытта жүйелі жұмыс 
жүргізіп отыр. Атап айтсақ, түрлі 
тақырыптағы кітаптар көптеп 
шығарылуда. Жаңа ғылыми меке-
мелер құрылып, бұрынғы институт-
тар жаңғыртылып жатыр. Жақында 
сталиндік репрессия құрбандарын 
ақтау жөнінде ауқымды зерттеу 
жұмысы аяқталды. Бір сөзбен 
айтқанда, сан ғасырлық тарихы-
мызды зерттеу, тарихи әділдікті 
қал пына келтіру біздің негізгі мін
детіміздің бірі болып қала береді.

Алайда біздің бұрын кім 
болғанымыздан қазір кім екеніміз, 
ең бастысы, болашақта кім бо-
латынымыз әлдеқайда маңызды. 
Сон дықтан қандай қиындықтан 
өткенімізді бағамдайтын кез-
де ғана ауызбіршілік танытпай, 
баян ды болашаққа да бірге қадам 
басуымыз қажет. Біз өткенді 
аңсаумен өмір сүрмеуіміз керек. 
Керісінше, келешегімізді кемел 
етуге ұмтылып, ұлттың ұлы
лы ғын нақты іспен дәлелдеуге 
тиіспіз. Дүниетанымымызға жат 
мәде ниеттерге көзсіз еліктеуден, 
жалған патриотизмнен, даңғойлық 
пен дарақылықтан сақтануымыз 
керек. Халқымыздың бойындағы 
кемшіліктерге көз жұма қарамай, 
одан арылуымыз қажет. Мұның 
бәрі күн сайын құбылған тұрлаусыз 
заманда өмір сүріп жатқан 
Қазақстанның келешегі үшін 
айрықша маңызды.

Сондықтан ұлтымыз өсіп
өркендесін десек, біз жақсыдан 
үйреніп, жаманнан жирене білуіміз 
керек. Қоғамда еңбекқорлық пен 
жасампаздық жоғары бағалануға, 
білімпаздық пен жаңашылдық 
салтанат құруға тиіс. Сондайақ 
өмірге деген байсалды және байып
ты көзқарас басым болғаны жөн. 
Ашығын айтайын, өзін «ұлттың 
қаймағымыз» деп санайтын кейбір 
зиялы қауым өкілдері осы мис-
сиясын өз деңгейінде атқарып 
жүрген жоқ. Олар ұлтқа үлгіөнеге 
көрсетудің орнына, ұсақтүйек 
әңгімелерді қоздатудан, әдеттегідей 
«біздің халық аса данышпан» деп 
қайталай беруден немесе қара 
басының қамын күйттеп, билікке 
«жағдайымды жасамады» деп өкпе 
артудан аса алмай отыр. Осылайша, 
ұлттық идеологияның даму жолын-
да жалғандыққа жол беріледі.

Біз озық ойлы ұлт ретінде 
хал қымызды ыдырататын емес, 
біріктіретін жолды таңдап, тек қана 
алға қарауымыз керек. Жалпы
ұлттық құндылықтар бәрінен 
жоғары тұруға тиіс. Бұл тура-

лы үнемі айтып жүрмін. Тағы 
да қайталаймын, еңбекқорлық, 
білімпаздық, кәсібилік, бірлік, 
ынтымақ, жанашырлық, іскерлік, 
бастамашылдық, адалдық, қара
пайымдылық және үнемшілдік 
– нағыз отаншыл, адал азаматқа 
тән қасиеттер мен құндылықтар. 
Халқымыздың қуатын артты-
рып, табысқа жетелейтін осындай 
қасиеттер мен құндылықтарды 
жанжақты дәріптеп, ұрпақ санасы-
на сіңіру арқылы ғана сапалы ұлтқа 
айнала аламыз.

– Тағы бір мәселені айтпай ке
туге болмас. Кейінгі кезде қоғамда 
зорлықзомбылық пен қатыгездік 
белең алып барады. Әйелдер 
мен балалардың әлімжеттік 
көргені, соққыға жығылғаны ту
ралы ақпарат күн сайын шығады. 
Осындай қылмыстардың та
мырына балта шауып, біржола 
тосқауыл қою үшін мемлекет та
рапынан не істеліп жатыр?

– Мұндай қылмыстардың 
алдын алып, жолын кесу үшін 
менің тапсырмаммен нақты ша-
ралар қабылдануда. Әйелдер 
мен балаларға жасалған зорлық
зомбылыққа қатысты қылмыстарды 
тергеумен әйел тергеушілер айна-
лысатын болды. Сондайақ ішкі 
істер органдарында әйелдерді 
зорлықзомбылықтан қорғаумен 
шұғылданатын мамандардың шта-
ты қалпына келтіріліп, олардың 
құзыреті күшейтілді.

Біз мұнымен шектелген 
жоқпыз. Былтыр отбасындағы тұр
мыстық құқық бұзушылықпен 
күрес тәсілдерін қайта қарадық. 
1 шілдеден бастап полиция 
жәбірленушінің шағымын емес, 
қылмыстың анықталуын негізге 
алып, қылмыстық істі тіркеуге 
көшті. Яғни мұндай қылмыстарға 
қатысты іс қозғау үшін зорлық
зомбылықтан жапа шеккен адамның 
арызы қажет емес. Тұрмыстық 
зорлықзомбылық жасағандарға 
әкімшілік және қылмыстық 
жауапкершілік едәуір күшейтілді. 
Жәбірленуші қайтақайта қысымға 
ұшырамауы үшін бұдан былай 
мұндай іске қатысты тараптарға 
екінші рет татуласу мүмкіндігі 
берілмейтін болды.

Сондайақ Мәжілістің бір топ 
депутаты халыққа Жолдауымның 
аясында тұрмыстық зорлық
зомбылыққа қарсы күрестің жаңа 
әрі тиімді шараларын қарастыратын 
заң жобасын әзірлеп жатыр.

– Өткен жылдың қараша ай
ында ер адамның әйелін өлтіруі 
қоғамда үлкен дүрбелең туғызды. 
Осы оқиғадан кейін әлеуметтік 
желіде әйелдер мен балаларға 
тұрмыстық зорлықзомбылық 
жа са ғандарға жазаны қатайту 
туралы бейресми петиция 
жария  ланып, оған өте көп қол 
жи налды. Алайда «Петициялар 
туралы» заң биыл сәуір айында 
ғана күшіне енеді. Сондықтан бұл 
петиция заңсыз деген сөз шықты. 
Көпшілік «Жабулы қазан жабу
лы күйінде қалады» деп алаңдап 
отыр. Турасын айтыңызшы, Сіз 
тұрмыстық зорлықзомбылық 
үшін жазаны қатайтуды қол
дайсыз ба?

– Мен елімізде «заң мен тәртіп» 
қағидатының орныға түскенін 
қалаймын. Сондықтан нақты жа-
уап берейін, тұрмыстық зорлық
зомбылыққа қатысты жазаны 
қатайтуды толық қолдаймын. Сіз 
айтқан петиция заң талабына сай 
келсе де, келмесе де, азаматтардың 
пікірі міндетті түрде ескеріледі. 
Оған күмән болмасын.

Сонымен қатар қоғамда 

озбыр лық пен зорлықзомбылық
тың кез келген түріне мүлдем 
төзбейтін түсінік қалыптаспаса, 
заңға енгізілген өзгерістерден аса 
қайыр болмайды. Жұрт зорлық
зомбылық жасағандарға жазаны 
қатайтуды талап ете тұра, қылмыс 
әлеміндегі шытырман оқиғаларға 
таңдай қағып, фильмдердің заңды 
белден басатын кейіпкерлерін ғана 
емес, тіпті шынайы өмірдегі кәнігі 
қылмыскерлердің өзін пір тұтып жа-
тады. Бұл жағдай бірбіріне мүлде 
кереғар және өте оғаш көрінеді. 
Солай емес пе?! Біз қоғамды 
ішінен ірітетін, адамгершілікке жат 
қылықтарды ақтауды көздейтін кез 
келген әрекетке және құқықтық ни-
гилизмге тұтас ел болып тосқауыл 
қоюымыз керек.

Біз заңсыздық пен қатыгездікке 
біркісідей, батыл қарсы тұруымыз 
қажет. Сондайақ қоғам норма-
лар мен ережелердің және жалпы 
адамзатқа ортақ құндылықтардың 
аяқасты болуын қатаң айыптап, 
онымен бірлесе күресуі керек.

– Өзіңізбен бірге жұмыс іс
тейтін азаматтар Сізді өте 
та лапшыл басшы дейді. Кадр 
сая  сатында қандай қағидатқа 
сүйе  несіз? Қол астыңыздағы 
қыз  мет керлермен қарымқаты
насыңыз қандай?

– Мемлекеттік қызметшілер 
өзіне жүктелген міндетті мінсіз 
атқаратын кәсіби маман ғана бол-
мауы керек. Олар әрдайым баста-
машыл, нақты ісімен елге пай-
да әкелетін және өзгерістердің 
өміршеңдігін халыққа көрсете ала-
тын азамат болуы қажет. Сондай
ақ олар білімдібілікті ғана емес, 
сөзі мен ісі үйлесетін, тиянақты, 
тәртіпті және арлы адам болуы 
шарт. Қарамағымда қызмет істейтін 
азаматтардың маған емес, Әділетті 
Қазақстанды құру идеясына 
адалдығы әлдеқайда маңызды.

Барлық деңгейдегі шенеуніктер 
мен басшылар қоғамның тамырын 
тап баса білуге, азаматтардың мұң
мұқтажын тыңдаптүсінуге, соған 
сәйкес дер кезінде нәтижелі шара-
лар қабылдауға және дұрыс шешім 
шығаруға қабілетті болуы керек. 
Бұл – ең басты талап. Олар «адам 
мемлекет үшін емес, мемлекет 
адам үшін» деген қағидатты берік 
ұстануға тиіс.

– Кадр мәселесін одан әрі 
жал  ғастырсақ. Реформалардың 
нә  тижесінде көптеген дарын
ды жас мемлекеттік қыз  мет
те өздерінің қарымқабі летін 
көр сетуге мүмкіндік алды. Қазір 
олар Парламентте, мәсли хат 
тар да, министр лік терде және 
бас қа да мекемелерде жұ мыс іс
теп жүр. Сіз жаңа буын өкіл дерін 
ұдайы қолдап келе сіз. Алайда жас 
басшыларға тәжіри бе мен пай
ымпарасат жетіспейді деген 
пікір айтылады. Сіз қалай ойлай
сыз?

– Мен қазақ елінің жастары-
на сенемін. Сондықтан олардың 
атқарушы және заң шығарушы 
билік тармақтарында қызмет етуіне 
жол ашатын кешенді шаралар 
қабылданды. Президенттік жастар 
кадр резерві жасақталды. Іріктеудің 
бірнеше сатысынан өткен кәсіби 
жас мамандар мемлекеттік қыз
метте басшылық лауазымдарға 
тағайындала бастады.

Саяси реформалар аясын-
да партиялардың сайлау тізімін 
жасақтағанда және депутат ман-
датын бөлгенде әйелдер, жастар 
және мүмкіндігі шектеулі жан-
дар үшін квота енгізілді. Соның 
нәтижесінде көптеген отаншыл 
жас Мәжіліс және мәслихат де-

путаты атанды. Өкілетті билікте 
жастардың үні жарқын естіле баста-
ды. Осындай нақты қадамдар билік 
органдарының құрамын жаңартуға 
тың серпін берді.

Қазір әлем жыл сайын емес, 
күн сайын өзгеріп жатыр. Жаңа 
технологиялар, мамандықтар және 
салалар пайда болуда. Жұмысты 
ұйымдастырудың және басқарудың 
әдістәсілдері қайта қаралуда. 
Осындай жағдайда жаңа кәсіби 
дағдыларды меңгеруге және озық 
білімін тиімді пайдалануға қабілетті 
жастардың рөлі арта түседі. Ойы 
ұшқыр жастарымыз болашақты 
бағамдай алады әрі дәйекті дамуға 
ұмтылады. Сондықтан оларға па-
расатпайым жетіспейді деген 
пікірмен келісе алмаймын. Бірақ 
билік құрылымдарына аға буынның 
тәжірибесі де, жас ұрпақтың жаңа 
идеялары да керек. Бұл жерде экс-
перимент жасаудың қажеті жоқ. 
Кейбір сарапшысымақтар «Пре-
зидент Тоқаев жүйені тұралатып 
тастады, ешқандай өзгеріс болған 
жоқ, ескі кадрлар орнында қалды» 
деген сыңаржақ пікірін тық палау
дан танбай жүр. Мұның астарын
да қоғамның шырқын бұзып, мем
лекеттілігіміздің іргесін шай қай тын 
пасық ниет жатыр. Асығыс тықтың 
салдары ауыр болуы мүмкін.

Жас басшыларға көбіне тә
жірибе жетіспейді. Менмендігі 
және өзіне деген сыни көзқарастың 
әлсіздігі кейде олардың өз қарым
қабілетін жоғары деңгейде көр
сетуіне кедергі келтіреді. Соған 
қарамастан, біз жаңа буыннан шық
қан кәсіби мамандарға мүм кіндік 
беріп келеміз. Бұл саясат алдағы 
уақытта да жалғасын табады.

– Тұңғыш Президенттің мем
уары қоғамда қызу талқыланды. 
Сіз де ол кітапты оқыған шы ғар
сыз. Көптеген шешім мен оқи ғаға 
тікелей куә болған адам ретінде 
қандай әсер алдыңыз? Өзіңіздің 
мемуар жазатын ойыңыз бар ма?

– Бұл кітап тәуелсіз мем-
лекет құру ісінің жылнамасы 
ретінде оқырман қызығушылығын 
туғызады деп ойлаймын. Кезінде 
бір айтқыш «Мемуарда шындықтың 
жартысы айтылса да, ол тарихи 
оқиғалардың ауқымын бағамдауға 
жеткілікті» деген екен.

Нұрсұлтан Назарбаев – бірнеше 
дәуірге куә болған тарихи тұлға. Ол 
өз мансабын комсомол белсендісі 
ретінде Хрущев заманында бас
тап, арада алпыс жылдан астам 
уақыт өткеннен кейін қызметтен 
кетті. Қазақстанның тәуелсіз мем-
лекет болып қалыптасуына қосқан 
үлесін бәрі біледі. Ол – әділ тарихи 
бағасын алуға лайық адам.

Мен мемуарларды, публицис
тикалық шығармаларды, саяси 
очерктерді әрдайым ыждағатпен 
оқимын. Ал сұраққа келсек, мен 
үшін қазіргі кезең мемуар жазып 
отыратын уақыт емес.

– Жұрттың айтуынша, Сіз 
кезінде өңір басшыларына Өзіңізді 
ұшақтан гүлмен қарсы алуға, 
астатөк дастарқан жаюға, ду
мандатып концерт, шоу өткізуге 
тыйым салыпсыз. Сол рас па?

– Президент ретінде алғаш рет ел 
аралауға шыққанымда, әкімдер сал-
танатты шаралар ұйымдастыруға, 
көлкөсір дастарқан жаюға, бил-
бордтар орнатуға тырысты. 
Қазір мұның бәрі тыйылды. Мен 
облыстарға жұмыс бабымен ғана 
барамын. Уақыт өте келе, жер
гілікті жерлерде де осындай 
жұмыс дағдысы қалыптасатынына 
сенімдімін. Халықты жинап, 
қыруар қаржы шығындап, салтанат-
ты шаралар ұйымдастыру біржола 
тоқтатылады.

– ҚасымЖомарт Кемелұлы, 
мазмұнды сұхбат бергеніңіз үшін 
рахмет айтамыз. Жаңа жылда 
айтулы оқиғалар көп болады деп 
сенеміз. Сұхбатымыздың соңында 
тағы бір сұрақ қояйын. 2024 жыл
ды қалай қарсы алдыңыз?

– Жаңа жыл – әрине, күнтізбенің 
жаңа парағын ашатын маңызды 
меже. Осы сәтте өткен жылды 
қорытындылап, келешекке жоспар 
құру әдетке айналған. Бір жағынан, 
Жаңа жыл мен үшін қастерлі ме-
реке емес. Оның үстіне, өзіміздің 
төл жаңа жылымыз – Әз Наурызды 
естен шығармаған жөн. Бұл мейрам 
– тіршілікті түлете келетін нағыз 
табиғи жыл басы.

Наурыз – жаңару мен жаң
ғырудың символы. Сондықтан 
төл мерекеміздің мазмұнын байы
тып, оны барынша ерекшелеп, 
жаңаша атап өтуіміз керек. Бұл 
қадам қоғамды ұйыстырып, ұлттық 
бірегейлігімізді айшықтап, ел бірлі
гін нығайта түсуге ықпал етеді деп 
сенемін.

Сөз соңында барша халқымызға 
бақбереке тілеймін! Ең бастысы, 
еліміз аман, жұртымыз тыныш бол-
сын! Қастерлі Қазақстанымыз өсіп
өркендей берсін! 

 Әңгімелескен 
Дихан ҚАМЗАБЕКҰЛЫ 

«Egemen Qazaq stan»

ТЕК ҚАНА АЛҒА ҚАРАУЫМЫЗ КЕРЕК!

Биылдан бастап мемлекеттік базалық 
зейнетақы төлемі ЕТКД-нің жаңа мөлшеріне 
пайыздық қатынаста белгіленді. Мәселен, 2024 
жылғы 1 қаңтардан бастап зейнетақы жүйесіне 
қа ты су өтілі он жыл және одан аз болғанда 
немесе болмағанда тиісті қаржы ең төменгі 
күнкөріс деңгейі ша масының 65 па йызына 
(60 па йыздың орнына) зейнетақы жүйе сіне 
қатысу өтілі он жылдан артық әрбір толық 
жыл үшін ол 2 пайызға арттырылады. Бірақ 
ең төменгі күнкөріс деңгейі шамасының 105 
па йызынан аспайтын мөлшерде беріледі. Бұл 
жаңа тағайындалған зейнеткерлерге және 2024 
жыл ғы 1 қаңтарға дейін зейнетке шық қандарға 
да қатысты. 

Мүгедектігі бар баланы тәр биелеп отырған 
анаға немесе әкеге, бала асырап алушыға, 
қорғаншыға (қамқоршыға) және бірінші топ 
мүгедектігі бар адамды күтушіге төленетін ай 
сайынғы мемлекеттік жәрдемақы ЕТКД (43407 
теңге) ұлғаюына байланысты 69886 тең гені 
құрайды. 

Бала тууға байланысты бір жол ғы 
мемлекеттік жәрдемақы және бала бір жарым 

жасқа толғанға дейін оның күтіміне төленетін 
мемлекеттік жәрдемақы қалай өз герді?

Бірінші, екінші және үшінші бала туғанда 
берілетін біржолғы жәр демақы өткен жылдың 
осы кезеңінде 131100 теңгені құраса, биыл 1 
қаңтардан бас тап 140296 теңгені құрады неме-
се 9196 теңгеге,  ал төрт жә не одан да көп бала 
ту ған да 217350 теңгеден 232596 теңгеге өсті.

Бала бір жарым жасқа тол ғанға дейінгі 
күтіміне байланысты бе рілетін жәрдемақы туу 
кезектілігіне байланысты бі рінші балаға 21266 

теңге, екінші балаға 25143 теңге, үшінші балаға 
28983 теңге, төр тінші және одан да көп бала 
туғанда 32859 теңге. 

Төрт және одан көп кәмелетке толмаған 
баласы барлардың жәр дем ақы сы бала санына 
қарай сараланып ұлғай тылды.  Атап айт қанда, 
4 баласы бар от ба сыға 59183 теңге, 5 балаға  
73988 теңге, 6 балаға 88793 теңге, 7 балаға 
103598 теңге, 8 балаға  118144 теңге, 9 балаға 
132912 теңге, 10 балаға 147680 теңге және одан 
әрі бала санына қарай өзгереді.  

«Күміс алқамен» марапат тал ған ана  лардың 
ай сайынғы мемлекеттік жәрдем ақысы 23629 
теңге, ал «Алтын алқамен» ма рапатталған не-
месе бұрын «Ба тыр ана» атағын алған, І жә не 
ІІ дәрежелі «Ана даңқы» ор   дендерімен мара-
патталған көп  балалы аналардың ай сайынғы 
мем  лекеттік жәрдемақысы  27321 теңге.

Сондай-ақ жасына байланыс ты зейнетақы, 
мемлекеттік ба залық зейнетақы төлемдерін 
және мемлекеттік әлеуметтік жәр дем ақыларды 
алушылар қайтыс бол ған жағдайда, жерлеуге 
арнал ған біржолғы жәрдемақы – 129220 теңге. 
Арнаулы мемлекеттік жәр демақы тө лемдері де 
артты. 

Облыс бойынша 255,4 мыңнан астам 
зейнетақы мен жәрдемақы алушының (оның 
ішінде зейнетақы алушылардың саны – 78,1 
мың адам) төлемін қайта есептеу автоматты 
түрде жүргізілді. 2024 жылы қаңтар айынан 
бас тап көбейтілген төлемдер төленуде.

Ертілеу ЖАЛҒАСБАЕВ,
Еңбек және әлеуметтік қорғау 

комитетінің облыс бойынша департамент 
басшысы 

ЗЕЙНЕТАҚЫ МЕН ӘЛЕУМЕТТІК 
ТӨЛЕМДЕР АРТТЫ

Мемлекет басшысы Қасым-Жомарт 
Кемел ұлының «Egemen Qazaqstan» 
жалпы ұлт тық газетіне берген сұхбатымен 
толық танысып шықтым. Газеттің әр 
шығарылымын күтетін, ауылдағы елге 
төрелік айтып отырған ақсақалдар да, жас-
тар да  бұл сұхбатты оқып шықса деп ой-
лаймын. 

Президент әңгіме барысында 
былтырғы жылдың маңызды оқиғаларын, 
негізгі саяси реформаларды атап өткен. 
Біздің қазіргі негізгі бағытымыз әділ 
және бәсекелі экономика құру болуы 
керек деп есептеймін. Экономиканы 
әртараптандыру және монополиядан арыл-
ту, инфрақұрылымды жаңғырту, бизнесті 
қолдау, инвестиция тарту жұмыстарын 
биыл да жалғастырсақ, жұмысымыз бір 
жүйемен сабақтаса түсер еді. 

Қазір елімізде, аймақта жайлы мектеп-
тер салынуда, ауылдарға сән берген ден -
сау лық сақтау нысандарына көз тоя ды. 

Әлеуметтік қолдау саласында да іл ге-
рілеушілік бар. 

Байқап отырсам, Президент атап 
өткендей, болмашы нәрселер мен 
ұсақ-түйекті талқылап, бір-бірімізбен 
қызылкеңірдек болып жататын кезіміз 
көп. Пайдасыз істер уақытымызды, күш-
жігерімізді ұрлап, кейде сыйластығымызға 
сызат түсіріп жатады. Сондықтан ізімізден 
ерген жастарға Президенттің «Алайда 
біздің бұрын кім болғанымыздан қазір 
кім екеніміз, ең бастысы, болашақта 
кім болатынымыз әлдеқайда маңызды. 
Сондықтан қандай қиын дықтан өт-
кенімізді бағамдайтын кезде ғана ауыз-
біршілік танытпай, баянды болашаққа 
да бірге қадам басуымыз қажет. Біз 
өткенді аңсаумен өмір сүрмеуіміз керек. 
Керісінше, келешегімізді кемел етуге 
ұмтылып, ұлттың ұлылығын нақты іспен 
дәлелдеуге тиіспіз. Дүниетанымымызға 
жат мәдениеттерге көзсіз еліктеуден, 
жалған патриотизмнен, даңғойлық пен 
дарақылықтан сақтануымыз керек. 
Халқымыздың бойындағы кемшіліктерге 
көз жұма қарамай, одан ары луымыз қажет. 
Мұның бәрі күн сайын құ былған тұрлаусыз 
заманда өмір сүріп жатқан Қазақ станның 
келешегі үшін айрықша маңызды» деген 
сөзін назарда ұстау керек дер едім. 

Әлем күн сайын өзгеріп, жаңа тех-
нологиялар, мамандықтар және сала-
лар пайда болып жатқанда жастар жаңа 
кәсіби дағдыларды меңгеруге және озық 
білімін тиімді пайдалануға ұмтылуы тиіс. 
Мемлекетіміздің бүгінгі даму сатысын 
айқындап берген сұхбаттың түпкі ойы 
осында деп ойлаймын. 

Имамзада ШАҒЫРТАЕВ,
Қазақстанның Еңбек ері

Мемлекет басшысы Қасым-Жомарт 
Тоқаев тың еліміздің бас басылымы 
«Egemen Qazaq stan» газетіне берген 
сұхбатын ықы ласпен оқып шықтым. Биыл 
ел өмірінде үлкен өзгерістер орын алып, 
экономикалық, қоғамдық-саяси және 
гуманитарлық салаларда атқарылатын 
жұмыстың негізгі бағыт-бағдары бірінші 
тоқсанда-ақ айқындалатынын Президент 
тіл ге тиек етіпті. Өткен жылда орын алған 
маңызды оқиғаларға тоқ талған Мемлекет 
басшысы алдағы міндеттерді де саралап 
берді. 

2024 жылы елімізде бірқатар ауқымды 
іс-шаралар өтетініне тоқталды. Қазақстан 
бірнеше беделді халықаралық ұйымға, 
Шанхай ынтымақтастық ұйымына, 
Ұжымдық қауіпсіздік туралы шарт 
ұйымына, Азиядағы өзара іс-қимыл 
және сенім шаралары жөніндегі кеңеске, 

Түркі мемлекеттері ұйы мына, Аралды 
құтқару халық аралық қорына, Азық-түлік 
қауіп сіздігі жөніндегі ислам ұйымына 
төрағалық етпекші. Бұл біз үшін абырой-
лы әрі жауапты іс болмақ. 

Сұхбатта халықты толған дырған 
мәселелер жан-жақты қамтылып, оған 
Мемлекет басшы сының толыққанды 
жауап бергенін байқаймыз. Көптің 
көкейінде жүрген Қаңтар оқиғасының 
шығу себебіне терең  үңіліп, оған талдау 
жасайды. Осы кезге дейін айтылып кел-
ген алып-қашпа әңгіменің нүктесін қойды 
деп ойлаймын. Саяси реформалар жасауға 
бетбұрған Қазақстанның алдында үлкен 
міндет-мақсат тұрғанын және оған әрбір 
азаматтың барынша адал еңбек етіп, үлес 
қосуын үндейді. 

Расында бүгінгі қоғам ның алдында 
зор міндет тұр. Біз неге мән беруіміз ке-
рек? Қайда бара жатырмыз? Болмашы 
нәрселерге назар аударып, ұсақ-түйекті 
талқылауға күш-қуатымызды сарп 
ететініміз, әлдекім дердің жалған сөзіне 
еріп, арамтер болатынымыз Президентті 
де алаңдататыны көрініп тұр. Бір сөзбен 
айтқанда, сан ғасырлық тари хымызды 
зерттеу, тарихи әділ дікті қалпына келтіру 
біздің негізгі міндетіміздің бірі болып қала 
беретінін Мемлекет басшысы баса айтты. 
Бас басылымда жарияланған сұхбатты 
әрбір қазақстандықтың оқып шығуына 
кеңес беремін.

Бақберген ДОСМАНБЕТОВ,
экономика ғылымдарының 

докторы, профессор, 
ҚР ҰҒА корреспондент-мүшесі

БАҒЫТЫМЫЗ – 
ӘДІЛ ЖӘНЕ БӘСЕКЕЛІ 
ЭКОНОМИКА ҚҰРУ

ПРЕЗИДЕНТ АЛЫП-ҚАШПА 
ӘҢГІМЕНІҢ НҮКТЕСІН 
ҚОЙДЫ

Ал Қызылорда облысының төтен ше жағдайлар, полиция 
де пар таменттері облыстық ден сау лық сақтау басқармасымен 
бір лесіп, қолайсыз ауа райында көлік қозғалысына қатысты 
төтенше жағдай болғанда жедел құтқару шараларын 
ұйымдастыруы керек.

Айта кетейік, облыс аумағында 212 елді мекенді аудан 
және облыс орталығымен байланыстыратын 205 автобус 
маршруты бар. Оның ішінде 71-і – ауданаралық (қалааралық), 
101-і – аудандық (кентішілік) және 33-і қалаішілік және 
қала маңы бағыты. Мұнан бөлек, Өзбекстанның Ташкент 
қаласына 1 халықаралық және Астана, Алматы, Шымкент, 
Жезқазған, Түркістан, Сарыағаш, Ақтөбе қалаларына 13 
облысаралық автобус маршруты ұйымдастырылған. Облыс 
аумағынан барлығы 16 жұп жолаушы пойызы өтеді, оның 
ішінде облыс орталығынан Петропавл, Павлодар, Көкшетау, 
Семей және Түркістан қалаларына 5 жұп жолаушы пойызы 
қатынайды. «Қорқыт ата» әуежайынан аптасына 22 тұрақты 
рейс орындалуда. 

Күн тәртібіндегі екінші мә селеде  бюджет қаражатының 
иге рілуі талқыланды. 

Аймақ басшысы бөлінген қаржыны толық игермеген 
меке мелерді сынға алды.

– Өздеріңізге белгілі, бюд   жет қаражатының са-
палы иге   рілуі өткен жылы ай сайын тұрақ  ты қаралды, 
тиісті тапсырмалар да берілді. Дегенмен 2023 жылдың 
қорытындысында облыс бюджетінің игерілуі 99,3%-ды 
құрады.  Мен барлық облыстық мекеме басшыларына, ау-
дан, қала әкімдеріне бюджет қаржысының тиімді жоспарла-
нуына, пайдаланылуына қатысты қатаң талап қойылатынын 
ескерттім. Бюд жеттің әр тиынының сұрауы бар! Деген-
мен кейбір бюджеттік бағ дарлама әкімшілері және әкім-
діктер жұмысты дұрыс үйлестіре алмады, – деді Нұрлыбек 
Машбекұлы.

Қаржының толық игерілуін қамтамасыз ете алмаған 
басқарма басшылары мен қала, аудан әкім дері жағдайды 
баян дап, қабыл  данған шаралар туралы айтты.

Аймақ басшысы көрсеткіші нашар мекемелердің 
жұмысына орын ды сын айтып, кемшіліктерді шұғыл арада 
түзетуді міндеттеді. Мәсе лен, республикалық бюджеттен 
бөлін ген 120,8 млн теңгені игермеген облыстық энергетика 
және тұрғын үй-коммуналдық шаруашылығы бас қармасына 
биылға қаржының қайта бөлінуін қамтамасыз етіп, 
жоспарланған жұмыстарды аяқтау тапсырылды. Ұлттық 
қор қаржысы есебінен 247,3 млн теңгені, республикалық 
бюджеттен бөлінген 32,4 млн теңгені игермеген Қызылорда 
қаласы әкімдігінің көрсеткіші өте төмен. Осыны ескеріп, 
тиісті шара қабылдануы керек. Мұнан бөлек, қаржыны иге-
руде межені жеткілікті орындамаған Арал ауданы әкімдігіне 
де ескерту жасалды.

Мәжіліс соңында облыс әкімі жыл қорытындысымен 
рес  пуб ликалық бюд жеттен бөлін ген игерілмеген қар жыны 
биыл толық пайдалану үшін ми нистрліктермен тиісті жұмыс 
жүргізуді тапсырды.

Осыған байланысты жауапты басшылар бірінші кезекте 
өткізілуі тиіс мемлекеттік сатып алулар бойынша өтінім-
дерді веб-портал арқылы облыс тық мемлекеттік сатып 
алу басқармасына шұғыл жолдауы тиіс. Аймақ басшысы 
мемлекеттік сатып алу кон курстарының жедел жарияла-
нуы үшін тапсырыс берушілер техникалық ерекшелік және 
біліктілік талаптарын сапалы әзірлеуі қажеттігін қаперге 
салды.

МӘЖІЛІСТЕ 
МАҢЫЗДЫ 
ЕКІ МӘСЕЛЕ 
ТАЛҚЫЛАНДЫ

Мемлекет басшысы Қасым-Жомарт Тоқаевтың 
жыл басында «Egemen Qazaqstan» газетіне, ака-
демик Дихан Қамзабекұлына берген көлемді 
сұхбатын зер сала оқып шықтым. Бұл сұхбаттың 
еліміз, халқымыз үшін маңызы өте зор. Мазмұнды 
да мағыналы сұхбатта айтылған мәселелердің 
бәрі ұлтымыздың болашақта негізге алатын жол 
көрсетер бағыт-бағдары, айнымас алтын қазығы 
деп бағалауға болады. Сұхбатта Мемлекет бас-
шысы Қ.К.Тоқаев өткен жылдағы жетістіктерді 
қорытындылай келе, «Мен өткен қыркүйектегі 
Жолдауымда жаңа экономикалық үлгіге 
көшетінімізді айттым, 2029 жылға қарай жалпы 
ішкі өнімді қазіргіден екі есе арттыру мәселесін 
бас ты стратегиялық мақсат ретінде белгіледім» деп, 
сөзін бастап, алдағы міндеттерді айқындап берді. 

Сұхбат маңызды мәселелерді назардан тыс 
қалдырмай, қоғам өмірінің барлық саласын қамтып, 
барынша жатық, түсінікті тілмен толыққанды 
берілген.

Президент ұлт мүддесі ешқашан естен 
шығарылмайтынын халқының назарына жеткізді. 

Халық арасында түрлі көзқарас, түрлі пікір 
туғызған Қаңтар оқиғасы туралы, Қазақстанға 
Ресейдің әскери қызметшілерін шақыру туралы 
қойылған салмақты сауалға Президент егжей-
тегжейлі тоқталып, сол бір дүрбелең қасіреттің 
басталуы, етек алып өрбуі, қандай қиын сындар-
лы сәттерді бастан кешуге тура келгені туралы 
кеңінен әңгімеледі. «Сол аласапыран күндерде 
мемлекетімізді сақтап қалу, елдегі заң мен тәртіп 
үстемдігін қалпына келтіру ең басты міндет еді» 
деп, өзінің табанды шешіміне тоқталды. «Елімізде 
заң мен тәртіп қана үстемдік құруға тиіс. Бұл – мен 
үшін мызғымас қағида» деп тұжырымдады. Со-
нымен қатар Қаңтар оқиғасы кезінде егемендігіміз 
ғана емес, елдігімізден де айырылып қала жаздадық. 
Осындай сындарлы уақытта Мемлекет басшысы 
Қ.К.Тоқаев табандылығы мен қайсар мінезінің, 
батыл шешімдерінің нәтижесінде «Отан үшін 
отқа түс – күймейсің» деп Бауыржан Момышұлы 
айтқандай, қайсарлылық танытып, елдігімізді және 
егемендігімізді сақтап қалды.

Сұхбат алушының келесі «Президент лауа-
зымына сайланғаннан кейін елімізде қосарланған 
билік жүйесі қалыптасты-мыс деген сөз тарады. 
Кейбіреулер біздің саяси жүйемізді Иранның, 
Сингапурдың жүйесімен салыстырды. Шыны-
мен де, сол кезде елімізде екі билік орталығы 
орнағандай көрінді. Расымен солай болды ма?» 
деген сұрағына «...бәзбіреулер қосарланған билік 
жүйесін орнатуға талпынғаны, тіпті мұндай 
әрекеттерді әдейі әрі мұқият ұйымдастырғаны рас. 
«Билік транзиті» кезіндегі ахуалды саясаттағы айла-
керлер өз мүддесіне пайдаланып, қосамжарланған 
билік орталығын құруға тырысты» деп  ашық жауап 
берді. 

Сұхбат барысында еліміздегі саяси 
реформалардың 2019 жылы басталғаны, сая-
си  жаңғыру үдерісі 2022 жылы тың қарқынмен 
жалғасқаны айтылды. Ата заңның үстемдігін 
қамтамасыз ететін, конституциялық бақылауды 
жүзеге асыратын жоғары орган – Конституциялық 
Сот қайта қалпына келтірілгені сөз болды. 
«Конституциялық  Сот шешімдерінің күшін ешкім 
жоя алмайды. Оның шешімдеріне, соның ішінде 
азаматтардың конституциялық құқықтарына 
қатысты байламдарына күмән келтіруге, 
Президенттің де еш қақы жоқ»  екенін қадап айт-
ты. «Бір сөзбен айтсақ, ескі жүйе келмеске кетті. 
Қазақстандағы саяси реформалар жүйелі ғана емес, 
ешқашан кері қайтпайтын түбегейлі сипатқа ие бол-

ды деп сеніммен айта аламыз. Мұның еліміз үшін 
айрықша маңызы бар. Себебі ұлттың саяси сана-
сезімі түбегейлі өзгерді» деуі көптің көкейіндегі 
пікірді бекемдей түсті. 

Экономика тақырыбына да сұхбатта келелі 
ой айтылды. Әділетті Қазақстанның жаңа 
экономикалық бағдары жарияланғаны, маңызды 
міндет – инвестиция тарту, қомақты инвести-
ция болса, экономика қарқыны үдейе түсіп, жаңа 
мүмкіндіктер пайда болатыны сөз болды. Соған 
орай, Инвестиция штабын құру туралы Жарлыққа 
қол қойылғанын жеткізді.  

Президенттің тапсырмасымен Үкімет мемле-
кет пен бизнестің қарым-қатынасын қайта қарауға 
мүмкіндік беретін жаңа Салық кодексін әзірлеп 
жатқаны айтылды. Қ.К.Тоқаев Салық жүйесін 
жетілдіру, Жаңа Бюджет кодексі тұрғысында өз 
ойын жеткізді. «Әлемдегі экономикалық аху-
ал біздің елге де салқынын тигізетіні сөзсіз.  
...Үкіметтің жан-жақты ойластырған жоспары 
болуға тиіс. Кәсіпкерлік пен бәсекені дамыту, 
жекеменшікті қорғау, әділ сот төрелігі болуы өте 
маңызды. Сонда ғана көздеген мақсаттарымыздың 
бәріне қол жеткізіп, белгіленген мерзімде ұлттық 
экономика көлемін екі есе ұлғайта аламыз».  Бұл 
– Президенттің сұхбатында айтылған маңызды ой-
лар. 

Елімізде АЭС салу-салмау мәселесі де сөз бол-
ды. «Мұны жалпыхалықтық референдум арқылы 
халық шешеді» деген нық жауап берілді.  

«Біз озық ойлы ұлт ретінде тек қана алға 
қарауымыз керек!» тақырыбын арқау еткен сұхбат 
ел өміріндегі көптеген түйткілді мәселелерді қамти 
отырып жүргізілгенін анық байқаймыз. 

«...Біздің бұрын кім болғанымыздан қазір кім 
екеніміз, ең бастысы, болашақта кім болатынымыз 
әлдеқайда маңызды. Сондықтан қандай қиындықтан 
өткенімізді бағамдайтын кезде ғана ауызбіршілік 
танытпай, баянды болашаққа да бірге қадам басуы-
мыз қажет. Біз өткенді аңсаумен өмір сүрмеуіміз ке-
рек. Керісінше, келешегімізді кемел етуге ұмтылып, 
ұлттың ұлылығын нақты іспен дәлелдеуге тиіспіз. 
Дүниетанымымызға жат мәдениеттерге көзсіз 
еліктеуден, жалған патриотизмнен, даңғойлық пен 
дарақылықтан сақтануымыз керек. Халқымыздың 
бойындағы кемшіліктерге көз жұма қарамай, одан 
арылуымыз қажет. Мұның бәрі күн сайын құбылған 
тұрлаусыз заманда өмір сүріп жатқан Қазақстанның 
келешегі үшін айрықша маңызды.

Ұлтымыз өсіп-өркендесін десек, біз жақсыдан 
үйреніп, жаманнан жирене білуіміз керек. Қоғамда 
еңбекқорлық пен жасампаздық жоғары бағалануға, 
білімпаздық пен жаңашылдық салтанат құруға тиіс. 

Біз озық ойлы ұлт ретінде халқымызды ыды-
рататын емес, біріктіретін жолды таңдап, тек қана 
алға қарауымыз керек. Жалпыұлттық құндылықтар 
бәрінен жоғары тұруға тиіс. Еңбекқорлық, 
білімпаздық, кәсібилік, бірлік, ынтымақ, жана-
шырлық, іскерлік, бастамашылдық, адалдық, қара-
пайымдылық және үнемшілдік – нағыз отаншыл, 
адал азаматқа тән қасиеттер мен құндылықтар. 
Халқымыздың қуатын арттырып, табысқа 
жетелейтін осындай қасиеттер мен құндылықтарды 
жан-жақты дәріптеп, ұрпақ санасына сіңіру арқылы 
ғана сапалы ұлтқа айнала аламыз» деген парасатты 
әрі пайымды түйін бәріміздің ойымыздан шығып, 
көкейдегіні жеткізгені ақиқат. Біз де осы пікірге 
толығымен қосыламыз, құптаймыз, қолдаймыз. 

Демек, Жаңа әділетті Қазақстанның қа-
лыптасуына үлес қосу – әрқайсымыздың негізгі 
азаматтық борышымыз деп санаймын.

Сыр өңірінде кейінгі жылдары атқарылып 
жатқан жұмыстар елдегі бірлік пен берекені та-
нытады. Аймағымыздағы ана мен балаға де-
ген қамқорлық, денсаулық, білім саласындағы 
жетістіктерді атап айтуға болады. Салынған және 
жақында іске қосылатын:  Өнер орталығы, От-
басы орталығы, мектептер, дарынды балаларға 
арналған арнайы мектеп, Қан орталығы, жөнделіп 
жатқан жолдар, тап-таза қала келбеті бәрі-бәрі – 
облыс басшысының Президент тапсырмаларын 
орындаудағы, жаңа Қазақстан жолындағы нәтижелі 
еңбегі. Бір сөзбен айтқанда, Қызылорда облысының 
дамуы Мемлекет басшысының ұстанымын, жарқын 
идеяларын жүзеге асыруда әлеуетті деуге болады. 
Шын мәнінде жылашар сәттегі сұхбат әрбірімізге 
жігер беріп, елдікті нығайтуға негіз болып отыр.

Қылышбай БИСЕНОВ,
ҚР ҰҒА академигі, ҚР Президентінің

жанындағы Ұлттық құрылтай мүшесі

САНАЛЫ ІС-ҚИМЫЛ АРҚЫЛЫ 
САПАЛЫ ҰЛТҚА 

БЕСАРЫҚТАҒЫ 
БӨДЕНЕ 
ФЕРМАСЫ

Облыс әкімі Нұрлыбек Нәлібаев Бесарық 
ауылындағы бөдене фермасының ашылу

 салтанатына қатысты.
Аймақ басшысы ауыл тұрғындарын жаңа 
ферманың іске қосылуымен құттықтады.

– Президентіміз Қасым-Жомарт Кемелұлы халыққа 
арнаған Жолдауында «Елімізде сапалы ет, сүт, астық өнімдерін 
терең өңдеуді дамытуға бағытталған жобаларға басымдық 
берген абзал. Құс фабрикаларын, көкөніс қоймаларын, ет 
өнімдерін шығаратын кәсіпорындар ашу арқылы азық-
түлік қауіпсіздігін қамтамасыз ету қажет», – деген болатын. 
Өздеріңізге белгілі, Тәуелсіздік күні қарсаңында Мемлекет 
басшысы бизнестің әлеуметтік жауапкершілігі жөніндегі 
«Парыз» республикалық конкурсының Гран-при жүлдесін 
«Абай Дәулет» жауапкершілігі шектеулі серіктестігіне та-
быс етіп, аймағымыздың мерейі үстем болды. Бұл жүлдені 
бір кәсіпорынның ғана емес, Сыр жұртшылығының жеңісі, 
облыстағы барлық кәсіпкерлерге берілген жоғары баға 
деп білеміз. Азық-түлік қауіпсіздігін қамтамасыз ету 
бағытындағы маңызды жобаны қолға алып, бөдене фер-
масын салған кәсіпкер Сәрсенбаев Мұрат Абайұлына Сыр 
жұртшылығы атынан шынайы ризашылығымызды білдіріп, 
алғысымызды айтамыз! – деді Нұрлыбек Машбекұлы.

Айта кетейік, «Абай Дәулет» ЖШС күріш, құс, мал 
өсірумен, тамақ өндірісі және құрылыс материалдарын 
шығарумен айналысып, 200-ге жуық адамды жұмыспен 
қамтып отыр. 

Іс-шарада Бесарық ауылдық округінің коғамдық 
кеңес төрағасы Әкбар Ақжігітов жерлестерін құттықтап, 
жиналған көпшілікке бата берді. Сондай-ақ, жобаны іске 
қосуға атсалысқан, ауылдың дамуына үлес қосқан азаматтар 
марапатқа ие болды.

Ферма жылына 1500 тонна құс етін өндіруге қауқарлы. 
Сыйымдылығы –  80000 бас, оның ішінде 40000 бас ет 
бағытында, 40000 бас жұмыртқа бағытында. Кәсіпорын 
толық қуаттылыққа шыққанда 160 адамды жұмыспен 
қамтиды, жоба құны – 300 млн теңге. 

Айта кетейік, биыл Қызылорда облысында шағын және 
орта бизнес субъектілерінің саны 10,3 пайызға артып, 70 977 
бірлікке жетті. Кәсіпкерлікті қолдауға әртүрлі көздерден 
42 млрд теңге тартылып, 3,5 мыңнан астам жобаға қаражат 
бөлінді. Мемлекеттік қолдау тетігіне қаралған қаржы 
өткен жылмен салыстырғанда 20 пайызға артық. Оның 
ішінде Сырдария ауданында 2,5 млрд теңгеге 355 жоба 
қаржыландырылды.

Облыста алдағы 6 жылда құны 1,1 трлн теңгені құрайтын 
65 жоба жүзеге асып, 9 мыңға жуық жаңа жұмыс орны ашы-
лады. Негізінен өндірістік жобаларға басымдық берілген. 
Биыл 14,1 млрд теңгенің 15 жобасы іске қосылды.



«Сыр бойы», «Кызылординские вести», «Ақмешіт 
апталығы», «Ақмешіт жастары» және ауданның 

барлық басылымдарына хабарландыру 
орналастырғыңыз келсе: 70-00-52  телефон ы арқылы 
байланысуға болады. E-maіl:  smjarnama@mail.ru

«Дәулетэнерго» ЖШС тұтынушыларының назарына!
«Дәулетэнерго» ЖШС Қазақстан Республикасы Ұлттық экономика министрлігі Табиғи монополияларды реттеу комитетінің Қызылорда облысы 

бойынша департаментіне  электр энергиясының алдағы уақытта шекті бағаның өсетіні туралы хабарлама жолдағанын, ондағы жобалық орташа босату 
бағасы 1 кВт.сағатқа ҚҚС-сыз 24,89 теңгені құрайтынын немесе қолданыстағыдан 17,8 пайызға өзгертіліп ұсынылғанын өзінің тұтынушыларына 
хабарлайды.

Өзгертудің негізгі себебі: тоқ өндіретін электрстанциялары мен  тасымалдаушы компаниялардың  тарифтерінің және Серіктестіктің қызметкерлерінің 
орташа айлық жалақыларының өсуі.

«Дәулетэнерго» ЖШС-нің 2024 жылдың 12 ақпанынан бастап қолданысқа енгізуге ұсынған
әр қызмет түрі бойынша жоспарланған шекті бағасының ЖОБАСЫ (бекітілмеген)

 №
п/п  

2024 жылдың 12 ақпанынан бастап 
жоспарланған баға

2023 жылдың 01 наурызынан бастап 
келісілген баға айырмасы

Тариф
ҚҚС-сыз ҚҚС

12%
Тариф 

ҚҚС-мен

Тариф
ҚҚС-сыз ҚҚС

12%
Тариф 

ҚҚС-мен   теңге  
 

1 Орташа босату тарифі 24,89 2,99 27,88 21,13 2,54 23,67 3,76 17,8%
2 Жеке тұлғалар үшін орташа босату тарифі 21,56 2,59 24,15 18,30 2,20 20,50 3,26 17,8%

      Тұтыну көлемі бойынша тарифі:
 Электр плиталарын пайдаланбайтын жеке тұлғалар үшін 

 1-деңгей (70 кВт*c дейін) 21,05 2,53 23,58 17,87 2,14 20,01 3,18 17,8%

 2-деңгей (70-тен 150 кВт*c дейін) 25,87 3,10 28,97 21,96 2,64 24,60 3,91 17,8%

 3-деңгей (150 кВт*c жоғары) 32,34 3,88 36,22 27,45 3,29 30,74 4,89 17,8%
 Электр плиталарын пайдаланатын жеке тұлғалар үшін
 1-деңгей (100 кВт*c дейін) 21,05 2,53 23,58 17,87 2,14 20,01 3,18 17,8%

 2-деңгей (100-ден 170 кВт*c дейін) 25,87 3,10 28,97 21,96 2,64 24,60 3,91 17,8%

 3-деңгей (170 кВт*c жоғары) 32,34 3,88 36,22 27,45 3,29 30,74 4,89 17,8%
 Электр плиталарын пайдаланбайтын жеке тұратын ҰОС ардагерлері мен 

осыларға теңестірілген мүгедектер, зейнеткерлер үшін 
 1-деңгей (100 кВт*c дейін) 21,05 2,53 23,58 17,87 2,14 20,01 3,18 17,8%

 2-деңгей (100-ден 150 кВт*c дейін) 25,87 3,10 28,97 21,96 2,64 24,60 3,91 17,8%

 3-деңгей (150 кВт*c жоғары) 32,34 3,88 36,22 27,45 3,29 30,74 4,89 17,8%

 Электр плиталарын пайдаланатын жеке тұратын ҰОС ардагерлері мен 
осыларға теңестірілген мүгедектер, зейнеткерлер үшін 

 1-деңгей (100 кВт*c дейін) 21,05 2,53 23,58 17,87 2,14 20,01 3,18 17,8%

 2-деңгей (100-ден 170 кВт*c дейін) 25,87 3,10 28,97 21,96 2,64 24,60 3,91 17,8%

 3-деңгей (170 кВт*c жоғары) 32,34 3,88 36,22 27,45 3,29 30,74 4,89 17,8%

3 Заңды тұлғалар үшін орташа босату тарифі 28,95 3,47 32,42 24,03 2,88 26,91 4,92 20,5%
 Бюджеттік мекемелер үшін 40,99 4,92 45,91 32,97 3,96 36,93 8,02 24,3%

 Өзге де тұтынушылар үшін 24,89 2,99 27,88 21,13 2,54 23,67 3,76 17,8%
Әлеуметтік маңызы бар тауарларды 
өндірушілер үшін 24,89 2,99 27,88 21,13 2,54 23,67 3,76 17,8%

(ҚР Табиғи монополияларды реттеу агенттігінен 2009 жылдың 14 шілдесінде №000497 мемлекеттік лицензиясы берілген)

Өткен жексенбіде облыс 
әкімі Нұрлыбек Нәлібаев 

«Қызылорда автобус 
паркіне» және «Қызылорда 

электр тарату тораптары 
компаниясына» барды. 

Бүгінде автобус паркінде  
335 көлік тіркелген. Авто бус-
тарды қуаттау үшін Қы зылорда 
қаласында газ бен жабдықтайтын 
2 комп рес сорлық станция үздіксіз 
жұ мыс жасайды. 

Облыс әкімдігінің қол дауымен 
серіктестікке «Өнер кәсіпті да-
мыту қоры» АҚ арқылы 2022 
жылы ли зинг ке 150 автобус са-
тып алынып, қызмет көрсету ба-
ғыттары көбейтілді. Қазіргі кезде 
қоғамдық көлік 16 ба ғытқа және 
«Ягодка», ПМК-29, ПМК-66 сая-
жайла рына қатынайды. Сон дай-ақ 
автобустардың ара қа шық ты ғы 
қысқарды. Жолау шы ларға ың ғай-
лы болу үшін электрондық төлем 
жүйесі енгізіліп, валидаторлар қо-
йылды.

2023 жылға тағы 150 ав тобус 

сатып алуға 1 млрд 615 млн теңге 
бөлініп, 50 авто бус қараша айын-
да бағыт тарға қосылды. Қалған 
100 автобус осы қаңтар айында 
әкелінбек. 

Еске салсақ, былтыр шіл де ай-
ында Қызыл орда қа  ласының сол 
жағала уы нан құны 975 млн тең-
гені құрайтын, заманауи талап-
тарға сәйкес келетін жаңа ав-
товокзалдың іргетасы қа ланды. 
Нысан жақын арада пайдалануға 
беріледі. Мұнда жаз мезгілінде 
күніне 3700-ден астам, ал қыста 
мыңнан астам жолаушыға қызмет 
көрсетіледі.

Облыс әкімі «Қызылорда 
электр тарату тораптары компа-
ния сының» жұмы сы  мен де таныс-
ты. Кәсіп орын 16483 заңды және 
140921 жеке тұлғаға қызмет көр-
сетуде. «КРЭК» АҚ-да әртүрлі 
кернеулі 10121 ша қырым электр 
желілері, 1867  қосалқы станция 
бар. Әуе желілері мен қосалқы 
стан циялардың тозу деңгейі 
66%. 2023 жылы мекеме 218 млн 
тең геге 740 шақырым электр 
желілерін және 55 қосалқы стан-
цияны күрделі жөндеуден өткізді.

ҚАТЫНАС, 
ЖАРЫҚ ЖӘНЕ 
ЖАУАПКЕРШІЛІК

Айта кету қажет, Президент 
өткен жылғы Жолдауында 2040 
жылдарға қарай Қазақстандағы су 
тап шылығы 12-15 милли ард текше 
метрге жету мүм кіндігін айтып, 
Су ресурс тары және ирригация 
министрлігіне су үнемдейтін тех-
нологияларды енгізуді, 20 жаңа 
бөген салуды, 15 су қоймасын 
күрделі жөндеуді, 3500 шақырым 
каналды жаң ғыртып, цифрлық тә-

сіл мен бақылауға алуды, су дың 
«көлеңкелі» нарығын жоюды, 
үнемдеу шараларын қабылдауды 
тапсырған болатын.

«Дәурен» және «Ескі бос-
тан  дық» каналдарының жағда-
йын көрген Сенат депутаты Қа-
зақ станның Ең бек Ері Аб зал 
Ера  лиевтің, диқандардың, жер-
гі  лікті ат қарушы орган өкіл де-
рінің каналдарды тазалау, су құ-

ры лыстарын жөндеуден өткізу 
жөніндегі өтініштерін тыңдады.

Бүгінде Н.Ілиясов елді ме-
кеніндегі 11,7 шақырым «Дәурен» 
каналы тазартуды жә не бойындағы 
8 су құрылысы жөн деуді қа жет 
етеді. Қалжан ахун ауылындағы 
«Ескі Бостан дық» каналының да 
10,4 ша қырымын тазарту және бо-
йындағы 7 су құрылысын жөн деу 
керек.

Облыстық табиғи ресурстар 
және табиғат пайдалануды реттеу 
басқармасы өкілдерінің айтуын-
ша, аталған канал дарға күрделі 
жөндеу жұ мыстарына қажетті 
жо ба-сметалық құжаттар әзір-

леніп, мемлекеттік са рап тамадан 
өткізіліп, Су ре сурстары және ир-
ригация министрлігіне жолданған. 
Жоба қолдау тапса, Н.Ілия сов 
ауылының аяқсу мә селесі шеші ліп, 
1700 гек тар егістік жер сумен қам-
тамасыз етіледі. Сондай-ақ Қал жан 
ахун ауылына аяқсу барып, 202 
гектар мал жа йылымдық жер су-
ландырылады.

Сенатор егіншілердің мәсе-
лелерін салалық ми нистрлікпен 
бірге қарас ты рып, тиісті өтінімнің 
Қаржы министрлігіне жетуін на-
зарда ұстайды. 

«СБ» ақпарат

КАНАЛДАРДЫҢ ЖАҒДАЙЫН КӨРДІ

Кеше облыс әкімі 
Нұрлыбек Нәлібаевтың 

төрағалығымен өткен 
мәжілісте Қызылорда 

облысының жұмылдыру 
дайындығы басқар масы 
құрылғаны хабарланып, 

жаңа басқарманың басшысы 
таныстырылды.

– Мемлекеттің қорғаныс қабі-
летін нығайтуда өңірлердегі ау-
мақтық қорғаныс жүйесін же-
тілдірудің, жұмылдыру дайындығы 
мен аумақтық қорғаныс күштерін 
үйлестірудің маңызы зор. Мемлекет 
басшысының төрағалығымен был-
тыр өткен Қауіпсіздік Кеңесінде 
облыс әкімдеріне жұмылдыру 
да йындығы, аумақтық және аза-
маттық қорғаныс мәселелерімен 
айналысатын басқарма құру тапсы-
рылды. Осыған сәйкес, Қызылорда 
облыстық мәслихатының 2023 
жылғы 13 желтоқсандағы № 66 
шешімімен Қызылорда облысының 
басқару схемасына өзгерістер ен-
гізіліп, жаңадан жұмылдыру да-
йындығы басқармасы құрылды, – 
деді Нұрлыбек Машбекұлы.

Облыс әкімінің өкімімен Қы-

зылорда облысының жұмылдыру 
дайындығы басқармасы басшы сы-
ның міндетін атқарушы лауазымы-
на Құрманбаев Марат Ердәулетұлы 
қабылданды.

Жаңа басқармаға жұмылдыру 
да йындығы мен жұмылдыру, ау-
мақтық қорғанысты жоспарлау, әс-
керге шақыруды, Қарулы күштер 
мен басқа да әскери құрылымдарды 
жедел жабдықтауды ұйымдастыру, 
төтенше жағдайлардың алдын алу 
және салдарын жоюға қатысу бо-
йынша іс-шараларды жүзеге асыру 
міндеттері қойылады.

Марат Ердәулетұлы 1963 жылы 
Қызылорда облысында дүниеге 
кел ген. Жамбыл гидромелиорация 
құрылыс институтын «Гидроме-
лиорация» мамандығы бойынша 
бітірген.

Еңбек жолын «Қызылордавод-
строй» ПМК-29 тресінде жұ мыс-
шы болып бастаған.Әр жыл дары 
осы тресте түрлі лауазым дар ат-
қарған. 1990-2000 жыл дары Жа-
лағаш ауданының табиғат қорғау 
комитетінің маманы, жетекші ма-
маны, басшысы болған. 2000-2020 
жылдары Қызыл орда облысының 
экология депар таменті басшы-
сының орынбасары, департамент 
басшысы қызметтерін абырой-
мен атқарған. 2020-2022 жылда-
ры Жамбыл облысының экология 
департаментінің басшысы лауазы-
мында нәтижелі қызмет көрсеткен. 
2022 жылдың маусым айынан бері 
Қызылорда облысының табиғи ре-
сурстар және табиғат пайдалануды 
реттеу басқармасының басшысы 
қызметін атқарып келді.

Аймақ басшысы Марат Ердәу-
лет ұлының басшылық лауазым-
дарда жинаған мол тәжірибесі мен 
мемлекеттік қызметтегі біліктілігін 
атап өтіп, қызметіне сәттілік тіледі.

Марат Құрманбаев –  жұмылдыру дайындығы 
басқармасы басшысының міндетін атқарушы

Кеше облыс әкімі 
Нұрлыбек Нәлібаевтың 

төрағалығымен өткен 
мәжілісте кадрлық 

өзгерістер таныстырылды.

ҚР Су ресурстары және ирри-
гация министрлігі Су ресурстары 
комитеті төрағасының бұйрығына 
сәйкес Су ресурстары және ир-
ригация министрлігі Су ресурс-
тары комитетінің Су ресурста-
рын пайдалануды реттеу және 
қорғау жөніндегі Арал-Сырдария 
бассейндік инспекциясының бас-
шысы лауазымына Сәрсенбаев 
Қайратбек Әубәкірұлы тағайын-
далды. 

Нұрлыбек Машбекұлы инспек-
цияның жаңа басшысын танысты-
рып, алдағы жұмыс бағыттары 
мен міндеттерін атап өтті.

– Қайратбек Әубәкірұлына 
Ха лықаралық Аралды құтқару 
қоры мен мемлекетаралық су 
шар уашылығын үйлестіру комис-
сиясының шешімдерін орын-
дауда, жүзеге асыруда табан-
ды іс-әрекеттер жасауды, егіс 
ал қаптарын, Солтүстік Арал те-
ңізін сумен қамтамасыз етуді, 
Солтүстік Арал теңізін сақтап 
қалу мәселелерінің оң шешілуіне 
жұмыс жасауды тапсырамын, – 
деді аймақ басшысы.

Қайратбек Әубәкірұлы Қызыл-
орда облысы Сырдария ауданында 
1961 жылы дүниеге келген. Жам-
был гидромелиоративті-құрылыс 
институтын «Инженер-гидротех-
ник», Қазақ Ауыл шаруашылығы 
институтын «Ауыл шаруашылығы 
кәсіпорындарының ұйымдасты-
рушы-экономисі», Қорқыт ата 
атын дағы Қызылорда мемлекеттік 
университетін «Экономист-
бух галтер», Қазтұтынуодағы 
Қа  рағанды экономикалық 

уни вер  ситетін «Құ қықтану» ма-
ман дық та ры бо йынша бітірген.

Еңбек жолын 1983 жылы 
Сырдария су шаруашылығы бас-
қар масының инженері ретінде 
бастаған. Әр жылдары осы бас-
қармада аға инженер, бөлім бас-
тығы қызметтерін атқарған. 
1986-1997 жылдары Сырдария 
ау данында түрлі басшылық қыз-
метте болды. 1997-2013 жылда-
ры Қызылорда облысының қар-
жы басқармасының басшысы, 
Сыр дария ауданы әкімінің бі-
рінші орынбасары, Қызылорда 
об лысы әкімі аппаратының эко-
номика және нарықтық қаты-
настар бөлімінің меңгерушісі 
қыз меттерін абыроймен атқарды. 
2013-2020 жылдары Шиелі және 
Жалағаш аудандарының әкімі 
ре тінде ауданның әлеуметтік-
эко номикалық дамуына аян-
бай еңбек етті. 2020-2023 жыл-
дары Қызылорда облысының 
жұ  мылдыру дайындығы басқар -
масының басшысы, ауыл шаруа-
шылығы және жер қаты настары 
басқармасы басшының орынбаса-
ры қызметтерін атқарды. 

Кеше өт кен мәжілісте 
таныстырылған кадр лық 

өзгерістердің бірі – Қы
зылорда облысының энер

гетика және тұрғын үй
коммуналдық шар уашылығы 

басқармасының бас шысы 
лауазымын атқарып кел ген 

Ысмағұлов Болатбек Әбдул
хайысұлы басқа жұмысқа 

ауысуына байланысты 
қызметінен босатылды. 
Басқарма басшысының 

уақытша міндетін атқару 
орынбасары Медет Усаинге 

жүктелді.

– Мемлекет басшысы жүкте-
ген және Үкімет бекіткен көр-
сеткіштерге қол жеткізу жолында 
ауқымды міндеттер бар. Халықты 
электр энергиясымен, ауызсу жә-
не «көгілдір отынмен» қамту, 
жы лу беру қызметінің үздіксіз 
жұ мысына бағытталған тиісті ша-
раларды атқару кезек күттірмейді.
Облыс халқының 98,4 пайызы 
орталықтандырылған ауызсумен 
қамтылған. Бұл көрсеткішті 100 

пайызға жеткізуіміз қажет. 2023 
жылы 12 ауылдық елді мекенді 
газ дандырып, нәтижесінде газбен 
қамту деңгейі 75 пайызға жет-
ті. Орталықтандырылған жылу 
мәселесін шешу мақсатында «Ак-
са энерджи» түрік компаниясымен 
бірлесіп, жылу және электр қуа-
тымен толық қамтамасыз ететін 
240 мегаваттық жылу-электр ор-
та лығының құрылысы басталуда. 
Ендігі кезекте, компания өкіл-
дерімен бірлесіп, құрылыс жұмыс-
тарының кестеге сәйкес жүргізілуін 

қамтамасыз ету керек. Медет 
Усаинұлы осы уақытқа дейін мол 
тәжірибе жинады. Жылу-электр 
орталығын басқарды. Оны 500 млн 
теңге қарызбен қабылдап алып, 500 
млн теңге пайдаға шығарды. Жаңа 
қызметте өңірдегі коммуналдық 
саланы дамытуға аянбай еңбек 
етеді деп сенім білдіреміз, – деді 
аймақ басшысы.

Басшының міндетін атқару-
шыға жылу маусымын жоғары 
деңгейде өткізу, әсіресе қатты және 
сұйық отын қорының жеткілікті 
көлемде болуын, коммуналдық 
сала қызметінің ешбір іркіліссіз 
жүргізілуін үйлестіру тапсырылды. 
Сондай-ақ қазандықтар мен жылу 
желілерінің, тұтынушылардың 
жы  лу қондырғыларының пайдала-
нылуы мен техникалық жай-кү-
йін қатаң бақылауға алу, елді 
ме кендерді ауызсумен, электр 
энер  гиясымен және газбен қам-
та масыз ету, магистральдық құ-
бырлардағы апаттар мен төтен-
ше жағдайлардың алдын алу 
мін деттері жүктелді.

Облыс әкімінің 
баспасөз қызметі

Медет Усаин – энергетика және тұрғын 
үй-коммуналдық шаруашылығы басқармасы 
басшысының міндетін атқарушы

Кеше облыс әкімінің 
төрағалығымен өткен 

мәжілісте сондайақ 
Қызылорда облысының 
денешынықтыру, спорт 

және туризм басқармасы 
құрылғаны хабарла
нып, жаңа басқарма 

басшысының міндетін 
атқарушы таныстырылды.

Облыс әкімінің өкімімен Қы-
зылорда облысының денешы-
нықтыру, спорт және туризм бас-
қармасы басшысының міндетін 
атқарушы лауазымына Сейілов 
Жанмұрат Жақсымұратұлы қа-
был данды.

Аймақ басшысы Жанмұрат 
Жақсымұратұлының бұған дейін 
де қала әкімінің орынбасары, об-
лыс әкімі аппараты басшысының 
орынбасары қызметтерінде өңір-
дің идеология, оның ішінде 
спорт және туризм салаларына 
жетекшілік жасап, нәтижелі жұ-
мыс көрсеткенін атап өтіп, жаңа 
қызметіне сәттілік тіледі.

Жаңа басқарма басшысы-
на өңірдегі бұқаралық спортпен 
ай на лысушылар үлесін артты-
ру, 2024 жылғы Париж жазғы 
Олим пиадасы мен Паралимпиа-

дасында өңір спортшыларының 
жоғары нәтижеге қол жеткізуін 
қамтамасыз ету тапсырылды. Білім 
беру ұйымдары ғимараттарында 
сабақтан тыс және кешкі уақытта 
спорт секцияларының жұмысын 
үйлестіру және іс-шаралар өткі-
зу де жұмыстың бір бағыты бол-
мақ. Қызылорда облысының ту-
ристік әлеуетін дамыту, өңірдің 
танымалдылығы мен келушілер 
үшін тартымдылығын арттыру 
бойынша жұмыстар да осы бас-
қарма басшысының құзыретіне 
кіреді. Сондай-ақ аймақтың ту-
ристік инфрақұрылымын дамы-
ту, көрікті жерлерге саяхаттау 

мүм кіндіктерін насихаттау, ту-
ризм саласындағы мемлекеттік 
бағдарламаларды жүзеге асыруға 
жауапты болмақ.

Жанмұрат Жақсымұратұлы 
1985 жылы дүниеге келген. Мұ-
хаммед Хайдар Дулати атындағы 
Тараз мемлекеттік университетін 
«Тарих, құқық және экономика 
негіздері», Қожа Ахмет Яссауи 
атындағы Халықаралық қазақ-
түрік университетін «Мемлекеттік 
және жергілікті басқару» маман-
дықтары бойынша бітірген.

Еңбек жолын Қызылорда об-
лысы әкімі аппаратының инспекто-
ры ретінде бастаған. Әр жылдары 
облыстық балалардың құқықта-
рын қорғау департаментінде, ішкі 
саясат басқармасы мен қала әкімі 
аппаратында қызмет атқарған. 
2017-2019 жылдары Қызылорда 
қаласының кәсіпкерлік, өнеркәсіп 
және туризм бөлімінің басшы-
сы болған. 2019-2022 жылдары 
Қы зылорда қалалық мәсли хаты-
ның, Қызылорда қаласы әкімі ап-
паратының басшысы, 2022-2023 
жылдары Қызылорда қаласы әкі-
мінің орынбасары қызметтерін 
абыроймен атқарған.

2023 жылдың тамыз айынан 
бері Қызылорда облысы әкімі ап-
параты басшысының орынбасары 
қызметін атқарып келді.

Жанмұрат Сейілов – денешынықтыру, 
спорт және туризм басқармасы басшысының
міндетін атқарушы

Қайратбек Сәрсенбаев – 
Арал-Сырдария бассейндік 
инспекциясының басшысы

ТАҒАЙЫНДАУ

ҚР Парламенті Сенатының депутаты Руслан Рүстемов 
Сырдария ауданында егіншілермен кездесіп, егінге су 

жеткізу каналдарының жағдайымен танысты.

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Мәдениет және ақпарат министрлігі
Ақпарат және мұрағат комитетінде тіркелген. 

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 

«Сыр бойы» – 
ата басылым,

Атады аймақ асылын.
Еңбекте жарыс-қалыстар,
Қалмады одан жасырын.

Орнымен озат аттарды,
Беріп тұрды ақпарды.
Еңбек еткен ерлерім,
Ел есінде сақталды.

Басылымға білімді,
Басшылық етті ағалар.
Назарға олар ілінді,
Берілді жақсы бағалар.

Сұрапыл соғыс жылдары,
Ерлікті ақын жырлады...
«Бәрі Жеңіс үшін!» деп,
Таппады тыным тылдағы...

Соғыстан алып анықты,
Ерлерді елге танытты.
Жеңістің болып жаршысы,
Хабардар етті халықты.

Қарқын алған құрылысты,
Қоғамдағы тұрмысты.
Жазып тұрды басылым,
Түйіні алуан түрлі істі.

Ауқымды істер алдағы,
Солардың себеп-салдары,
«Сыр бойынан» тұрақты,
Назардан тыс қалмады.

Қызметі халыққа,
Ғасырға жуық болыпты.
Жасарып жаңа қалыпта,
Тоқсан бес жасқа толыпты.

Кедергі болмай еш ғасыр,
Қатардан қалмай 

кеш ғасыр,
«Сыр бойы» саған тілейміз,
Жасай бер әлі бес ғасыр!..

Қазыбек Әшірбекұлы,
зейнеткер, Қазақстан 

Журналистер одағының 
мүшесі

– 2024 жылдың 1 қаңтарында 
00:00-06:00 аралығында 9 нәресте 
дү ниеге келді. Оның 4-і облыстық 
пе ринаталдық орталықта, қалғаны 
өзге босану бөлімшелерінде туған. 
Дүние есігін ашқан нәрестелердің 
жағдайы жақсы. Қазір сәбилер 
мен олардың аналары дәрігерлер 
бақылауында, – деді А.Төлегенова.

Сондай-ақ 109 бірыңғай бай-
ланыс орталығына 31 желтоқсан 
мен 1-2 қаңтар күндері 600 өтінім 
келіп түскен. Облыс әкімі аппараты 
жедел әрекет ету орталығының ди-
ректоры Руслан Бүркітбаевтың ай-
туынша, түскен хабарламалардың 
басым көпшілігі – электрмен, сумен 
жабдықтау бойынша тұрғындардың 
жеке шағымдары.

– Өтінімдердің 555-і орында-
лып, 45 өтінім регламентке сәйкес 
жұмыс барысында. Ал қалалық 
электр тарату тораптары, су жүйесі 

қызметтерінде ақау тіркелмеді. Ме-
реке күндері жағдай тұрақты бол-
ды. Ешқандай апаттық, жоспарлы 
жұмыстар жүргізілген жоқ, – деді 
Р.Бүркітбаев.

Сонымен қатар облыстық тө-
тенше жағдайлар департаментінің 
басқарма бастығы Исабек Досжа-
нов жеке құрам мереке күндері 
қызмет өткерудің кү шейтілген 
тәртібіне көшірілгенін айтты.

– Департаменттің жауынгерлік 
есе бінде 171 қызметкер, 42 тех-
ника, тік ұшақ, 3 қайық қызмет ат-
қарды. 31 жел тоқсан мен 3 қаңтар 
аралығында ай мақта жағдай тұ-
рақты болды. Оқыс оқиға тіркелген 
жоқ. Департаменттің құрылымдық 
бөлімдері 16 шақыртуға шықты. 
Пәтерге құлыпталып қалған екі 
жасөспірім құтқарылып, жол-кө лік 
оқиғасынан зардап шеккен 4 адам 
ау руханаға жеткізілді, – деді И.Дос-
жанов.

«СБ» ақпарат

24/7 режимі:  

9 нәресте. 
600 өтінім. 
16 шақырту

1-бет. 

ТАҚТАН БАС ТАРТТЫ
Дания патшайымы II Маргрете жаңа жылдық үндеуінде 

күтпеген жерден тақ тан бас тартқанын жариялады. Тақтан бас 
тарту рәсімі ресми түрде 14 қаңтарда, патшайым болғанына 52 
жыл толғанда өтеді.

Маргрете кеткеннен кейін оның тұңғыш ұлы, тақ мұрагері 
Фредерик патша болады. 83 жастағы II Маргрете – Дания 
тарихындағы ең ұзақ басқарған монарх, ол 1952 жылы таққа 
отырған.

БАТЫС ЕУРОПАНЫ БАСҚАН СУ
Германия мен Францияның бірқатар аймақтарында толас-

сыз жаңбыр жаууда. Өзендер арнасынан асып, су басу аймағы 
кеңеюде. Германияда бірнеше аптадан бері жаңбыр толассыз 
жауып тұр. 

Мамандар көптеген аймақта бөгеттер көтерілген су қы-
сымына төтеп бере алмауы мүмкін екенін айтуда. Әсіресе, 
Хунте өзені арнасынан асқандықтан, Ольденбург аймағында 
жағдай қиын. Ал Францияда елдің батысы мен солтүстігіндегі 
10 департаментте «қызғылт сары» ескерту деңгейі жарияланды.

АЛҒАШҚЫ МИККИ МАУС
Микки Маустың 1928 жылы салынған ең алғашқы 

нұсқасының авторлық құқық мерзімі бітті. Мультфильм 
кейіпкері тіркелгеннен кейін 95 жыл өткен соң, биылғы 1 
қаңтарда Disney компаниясының меншігі болудан қалды.

Қазіргі Микки Маустан айырма шы лығы, 1920 жылдардағы 
тышқанның үлкен сары етігі, ақ қолғабы мен көзінің қарашығы 
жоқ. Енді суретшілер, киногерлер мен жалпы жұртшылық оның 
бейнесін авторлық құқықты төлемей пайдалана алады.

ҚОНАҚ ҮЙ ҮШ ЕСЕ ҚЫМБАТТАДЫ
Олимпиада ойындарының басталуына 7 ай қалғанда 

Париждегі қонақүйлердің бағасы 3 есе өсті. Бұл туралы UFC-
Que Choisir тұтынушылар құқығын қорғау қауымдастығы 
жүргізген зерттеуде айтылған.

Сарапшылар Олимпиада жақындаған сайын бағаның өсуі 
жалғасып, 500 пайызға жетуі мүмкін деп есептейді. Енді ең 
қарапайым париждік қонақүйлердің бағасы да барлығына 
бірдей қолжетімді емес.

«СБ» ақпарат

Ата     басылымға ақ тілек
Биыл «Сыр бойы» газетінің жарыққа 
шыққанына 95 жыл толады 

Сонымен артта қалған жылға өкпе 
жоқ. Десек те 2023 жылға бір көз 

жүгіртсек, дүние үшін сыны мен тезі аз 
болмады. Соғыс, қақтығыстар, әсіресе 

саяси-әскери ұйымдардың ауқым 
алғаны, ежелден бері қырықпышақ 

болған елдердің ашық жанжалдарға 
көшкенін байқайсыз. Өткен жыл-

ды қысқаша бір ой елегінен өткізіп 
көрейік.

Тынышы кеткен 
Түркия
2023 жыл басталғаннан-ақ әлемде келеңсіз 

құбылыстар белең алды. Соның ең бастысы – 
Түркиядағы қуатты жер сілкінісі. Дүмпу күші 
7,8 және 7,6 балға жеткен алапат жер сілкінісі 
50 мың адамның өмірін жалмады. 11 мың адам 
ауыр жарақат алды. Жер сілкінісі Сирияда да 
болды. 5200 адамды опат қылды. Түркияның 

ресми билігі 105 мың ғимараттың қирандыға 
айналғанын жария етті, ал шығын көлемі 102 
млрд долларды құрады. Бұл осы елдің жалпы 
ішкі өнімінің 10-12 пайызын құрайды. Түркия 
тарихындағы ең алапат табиғи апаттың сал-
дары саяси алаңға да әсер етіп, президенттік 
сайлауда халықтың көңіл-күйін де аңғартты. 
Қазір онда ауқымды сейсмикалық зерттеулер 
жүргізілуде. Мамандар ел аумағының 66 пайы-
зы қауіпті дүмпу ошағының үстінде тұрғанын, 
миллиондаған халықты көшіріп, талапқа сай 
емес ғимараттарды қайта салу керегін айтуда. 
Не де болса, Сирия мен Түркиядан басталған 
платиналардың жалғасқан тұсы Қазақстанның 
оңтүстігіне дейін жетіп жатыр. Ал олардың кез 
келген уақытта ажырай салуы мүмкін. Еліміз де 
сол оқиғадан соң жер сілкінісіне байланысты 
зерттеулерді қолға алуға талпынғандай еді. 

Қауіпсіздікке 
алаңдаған қос ел
АҚШ-пен қатар кәрі құрлық елдерінің 

басым бөлігінің қауіпсіздік кепілі санала-
тын НАТО ұйымының ықпалы арта түсті. 
Бұрын өздерін бейтарап санайтын дамыған 
елдердің өзі ұйымға мүше атануға ұмтылуда. 

2023 жылдың 4 сәуірінде Финляндия НАТО-
ға ресми кіріп, 31-мүшесі атанды. Дәл осы 
күні Финляндия туы Брюссельдегі НАТО-
ның штаб пәтерінде көтерілді. Ұзақ жылдар 
бойы әскери бейтараптық сақтаған Хельсинки 
Ресейдің Украинаға агрессиясынан кейін осын-
дай маңызды шешім қабылдап, өз қауіпсіздігін 
НАТО-ның құрамынан көретінін аңғартты.

Көп ұзамай Еуропаның тағы бір елі – Шве-
ция да НАТО-ға қосылуға үміткер атанды. 
Алайда Швецияның қосылуына Түркия және 
Венгрия әлі күнге дейін келісімін бермей отыр. 
АҚШ пен Түркия арасында Швецияны ұйымға 
қабылдауға қатысты келіссөздер өтуде. Анкара 
АҚШ-тан F-16 ұшақтарын алуға ниетті. Ақ үй 
бұл бойынша келісім болатынын аңғартуда. Са-
рапшылар «Финляндияның НАТО-ға қосылуы 
– Путиннің ең ірі саяси қателігі» дейді. НАТО-
да Финляндия жоқ сәтте Ресейдің НАТО-мен 
шекарасы 1215 шақырым болса, қазір ол 2,6 
мың шақырымға ұзарды. Осылайша Ресей 
түрлі астарлы саяси қыспақтардың аранына 
тереңдей беруде. 

Саяси дағдарыс 
салқыны
Әлемде саяси дағдарыстан көз ашпай келе 

жатқан елдер жетерлік. Әсіресе мұны Таяу 
Шығыс пен Африка құрлығындағы елдерден 
көп байқаймыз. Арты дау-дамай мен халықтың 
арып-ашығуына алып келуде. Судандағы 
бірнеше жылға со зылған саяси дағдарыс 
ашық әскери қақтығысқа ұласты, ал қантөгіс 
әлі жал ғасуда. Ел әскері мен жылдам әре кет 
ету күштері арасында кескі лес кен шайқастар 
өтуде. Ел астанасы Хартум қаласының төрттен 
бір бөлігін әлі күнге дейін жылдам әрекет ету 
күштері өз бақылауында ұстауда. Қақтығысты 
бей біт жолмен реттеуге тырысу әре кеттері 
сәтсіз болып тұр. Соғыс салдарынан 750 
мың адам ішкі босқынға айналған. Қарулы 
қақтығыста әлі күнге дейін нақты қанша адам 
көз жұм ғаны белгісіз. Ақпарат көздері 5-7 мың 
арасында деп болжайды.

«Вагнер» 
бұлтының сейілуі
Теріскейдегі көршіміз басқыншы лық мақ-

сатта соғыс бастағалы бері ты ныштық көр-
меуде. Ресей мүддесі үшін қан төккен «Вагнер» 
ұйымы аяқасты қалай құбылғанын ел жақсы 
біледі. 23 маусымда жеке әскери компания 
Евгений Пригожиннің қолбасшылық етуімен 
Мәскеуге жорыққа шықты. Бүлік ұйым мен Ре-
сей Қорғаныс ми нистрлігі арасындағы бірнеше 
айға созылған текетірестен кейін болды. При-
гожин Ресей Қорғаныс ми нистр лігі жасақтарға 
снаряд бермей, Бахмутта қырылуына жол ашты 
деп айып таған болатын. Оның үстіне лагерьге 
министрлік тарапынан соққы жа салғаны ай-
тылды.

Ақыры Пригожин 7 мың вагнер лік пен 
Мәскеуге жорыққа шығып, Ростов облысының 
әскери нысандарын бір күнде басып алды. Ар-
тынша ол Мәскеуге аттанып, Ресей астанасына 
200 шақырым қалған сәтте жорығын тоқтатты. 
Кейіннен бүлікті тоқтатуға Беларусь басшысы 
Лукашенконың келіссөз арқылы атсалысқаны 
белгілі болды. Бір қызығы, осы оқиғадан көп 
ұзамай 23 тамызда Пригожин отырған  «Embraer 

Legacy 600» ұшағы Ресей әуе кеңістігінде жа-
рылып, 10 адам қаза тапты. 

Қарабақтың көркеюі
Күз басында Әзербайжан қарулы күштері 

мен Қарабақтағы сепаратистер арасында 
тағы соғыс болды. Операция бар болғаны бір 
күнге созылып, армян қарулы топтары то лық 
талқандалды. Армян ақпарат көз дері әлі күнге 
дейін қанша армян се паратисінің оққа ұшқанын 
жария ет педі. Түрлі дерек бойынша олардың 
саны 1800-2000 арасында. Әзербайжан опера-
ция барысында 192 сарбазының опат болғанын 
айтып, тізімін жариялады. Қақтығыстан кейін 
Қарабақтағы 105 мың армян өз еліне кетті. Ар-
мения билігі Қарабақтан келген армяндарға бір 
реттік 260 доллар төлейтінін айтты. Сонымен 
бірге 6 ай бойы ай сайын 130 доллар төлеу ту-
ралы шешім шығарды. 

Қыркүйектің соңғы күндері Таулы Қарабақ 
Республикасы деп аталатын квазимемлекеттік 
мойындалмаған құ рылымның президенті 
саналған Сам вел Шахраманян 2024 жылдың 1 
қаңтарынан бастап республиканы және оның 
барлық органдарын таратуға қатысты жар-
лыққа қол қойды. Осылайша Қарабақ Әзер бай-
жанға толық қайтарылды. Бауырлас ел санала-
тын жұрт осылайша өз мүддесін толық қорғап 
шықты.

Көзқарасы 
жараспайтын 
қырғиқабақ елдер
Шолуымыздың соңғысы да әлем елдерін 

біраз әуреге салғаны аян. Себебі діни себепті 
сылтау ету арқылы халықтардың тыныштығын 
ұрлаған қақтығыс. 7 қазан күні Газадағы Хамас 
жасақтары Израиль аумағына өтіп, бірнеше 
әскери нысан мен елді мекендерге шабуыл жа-
сады. Бұл Израиль барлау қызметі тарихындағы 
ең үлкен сәтсіздік деп бағалануда. Хамас  өз 
операциясын «Әл-Ақса бораны» деп атады. 
Тыныштықты бұзған жасақ ақыры мыңдаған 
бейбіт тұрғындардың қырылуына себепкер 
болды. Жауап ретінде Израиль Газа аймағын 
бомбалап, «Темір қылыш» операциясын өткі-
зуде. Газаны бомбалау салдарынан 20 мың 
адам қаза тауып, 55 мың адам ауыр жараланған, 
ал 6 мыңға жуық адам із-түссіз жоғалғандар 
қатарында. 2 миллионға жуық Газа тұрғыны 
ішкі босқынға айналды. Халыққа азық-түлік, 
ауызсу, дәрі-дәрмек жетіспеуде. Ал Израиль 
1400-ге жуық адамынан айырылды, оның 400-
ге жуығы – әскерилер.

Хамас  пен Израиль қақтығысы аймақтағы 
өзге де әскери ұйымдардың Израиль аумағына 
шабуыл жасауына ұласты. Израильдің 
солтүстігіндегі Ливан аумағынан Хезбол-
ла жасақтары шабуыл жасаса, Йемендегі 
хуситтер Израиль аумағын бірнеше мәрте 
зымыран және дрондармен атқылады. Ху-
ситтер Израиль аумағына бет ал ған барлық 
кемені атқылайтынын ай тып, Қызыл теңіз 
арқылы кеме лердің қатынауына кедергі келті-
руде. Әлемдегі ірі жүк таситын логис тикалық 
компаниялар Қызыл теңіз аумағынан тыс 
бағыттарды таңдауда. Шамасы бұл қақтығыс 
жуық арада аяқталатынына сену қиын. Израиль 
бақталастарын толық жоймайынша, тыныш 
таппайтындай. 

ӨТКЕН ЖЫЛДЫҢ 
АЛАҢДАТҚАН КЕЗЕҢДЕРІ

2023: 

Мадияр ТӨЛЕУОВ,
«Сыр бойы»Sb

– Мемлекет басшысы қо ғам-
ның тұрақты дамуы жолын да ғы 
ұлт саулығының маңызына ерек -
ше мән беріп келеді. Меди цина -
лық қызметтің қолжетім ді лі гін, 
ден  саулық сақтау саласы ин фра-
құ   рылымын одан әрі жетіл діру 
үшін облыста да кешенді шаралар 
қа былдануда. Биыл медицина ма-
ман дарына, ардагерлеріне құр мет 
көрсетіліп, жыл жағымды жа  ңа-
лықтарымен ерекшеленді. Рес пуб ли-
каға белгілі дәрігер-хирург Аб   дулла 
Шүленбаев Қызылорда об лы  сының 
Құрметті азаматы атағын алса, 
дәрігер-нейрохирург Шынжыр бай 
Ораз маханұлы «Құрмет» орде ні-
мен наградталды. Төрт дәрігер рес-
публикалық «Үздік маман» кон  -
курсының жеңімпазы атанып, 2 
дә рігер Астанадағы Медицина қыз   -
меткерлері күніне орай өткен ме  -
ре келік шарада «Алтын шипагер» 
марапатын иеленді. Денсаулық 
сақ тау саласының ардагері Ернияз 
Омарұлына ескерткіш-бюст орна-
тылды. Бұл – өңірде жасалған жұ-
мыс тардың бір бөлігі ғана, – деді 
Нұрлыбек Машбекұлы.

Салтанатты іс-шарада облыстағы 
денсаулық сақтау ұйымдарына 512,5 
млн теңгеге алынған 25 жаңа са-
нитарлық автокөлік және құны 43,1 
млн теңге тұратын мүгедектігі бар 
балаларды тасымалдау үшін ар-
найы жабдықталған автобус табыс-
талды. Сонымен қатар Денсаулық 
сақтау саласының үздігі, Қызылорда 
қаласының құрметті азаматы Са-
ғын дық Шәмшиев әріптестерін құт-

тықтап, ізгі тілегін арнады. Рәсімде 
бірқатар үздік қызметкер марапат-
талды.

Былтыр 45 жедел жәрдем көлігі 
алынып, облыстық жедел жәрдем 
стансасы 100 пайыз қамтамасыз 
етіл ген болатын. Биыл да денсаулық 
сақ  тау ұйымдарын санитарлық авто-
кө ліктермен қамтамасыз ету жұ-
мыстары жалғасын таппақ. Облыста 
Мемлекет басшысының бастамасы-
мен қолға алынған «Ауылдық ден-
саулық сақтауды жаңғырту» ұлттық 
жобасы аясында жалпы құны 11 
млрд теңгені құрайтын 27 нысан 
құ рылысын салу жоспарланған. 
Жуыр да аймақтың 7 ауданында 15 
дә рі герлік амбулатория пайдалануға 
бе рілді. Қалған нысандардың құ-
рылысы биыл жүргізілмек. 

ДӘРІГЕРЛЕРГЕ 26 КӨЛІК
Облыс әкімі Нұрлыбек Нәлібаев Жаңа жыл қарсаңында 

медицина мекемелеріне 26 жаңа санитарлық автокөліктің 
кілтін салтанатты түрде табыстады. Сондай-ақ аймақ басшы-
сы алдағы уақытта да Сыр медицинасының ілгерілеуіне жан-

жақты қолдау көрсетілетінін айтты. 

